
ᐃᓄᐃᑦ ᖃᐅᔨᒪᔭᑐᖃᖏᑦ: 
ᓄᓇᖃᖅᑳᖅᓯᒪᔪᑦ ᖃᐅᔨᒪᓂᕆᔭᖏᑦ 
ᐃᑲᔫᑕᐅᑎᓪᓗᒋᑦ ᐃᓅᖃᑎᒌᑦᑎᐊᕈᒪᓂᕐᒧᑦ ᐃᓄᐃᑦ 
ᓄᓇᖁᑎᖏᓐᓂᒃ ᓄᓇᕗᒻᒥ

ᐋᖅᑭᒃᓱᐃᔪᖅ ᑕᒪᑐᒥᖓ ᓱᕐᓕ ᑕᕐᕋᓕᒃ ᑐᕌᖅᖢᒍ 
ᑲᓇᑕᒥ ᐱᓕᕆᖃᑎᒌᒃᑐᓄᑦ ᓄᓇᖃᖅᑳᖅᓯᒪᔪᑦ 
ᐋᓐᓂᐊᖅᑕᐃᓕᒪᔾᔪᑎᖏᑦ ᐱᔾᔪᑎᒋᑉᓗᒋᑦ, 
ᐊᑐᐊᒐᕆᔭᐅᔪᓂᒃ ᕿᒥᕐᕈᔨ, ᐃᓄᒃᐸᐅᔭᖅ ᖃᐅᔨᒋᐊᖅᑎ

ᓄᓇᖃᖅᑳᖅᓯᒪᔪᑦ ᓄᓇᕐᔪᐊᕐᒥ ᐃᓗᐃᑦᑐᒃᑯᑦ 
ᐃᓱᒪᓂᖃᖅᑐᑦ ᐊᒃᑐᐊᓂᖃᖅᑐᑦ ᓇᐅᒃᑯᓗᒃᑖᖅ 
ᐃᓅᓯᒥᒍᑦᑎᒍᑦ ᐃᓂᖏᑦᑎᒍᓪᓗ (ᐸᐅᕐᕼᐅᑦ ᐊᒻᒪᓗ 
ᑲᕙᒡᓕ, 2005). ᑕᐃᒪᓐᓇ ᐊᒃᑐᐊᓂᖃᖅᑎᓪᓗᒋᑦ 
ᓄᓇᕐᔪᐊᕐᒥ, ᐃᓕᖅᑯᓯᑐᖃᑎᒍᑦ ᐃᓕᑕᕆᔭᐅᔾᔪᑎᖏᑦ, 
ᐃᓗᐃᑦᑐᒃᑯᑦ ᐱᔾᔪᑎᒋᔭᖏᑦ ᐊᒻᒪᓗ 
ᐃᓚᐅᖃᑕᐅᔾᔪᑎᖏᑦ ᑲᑎᑕᐅᓯᒪᔪᑦ.  ᐃᓕᖅᑯᓯᑐᖃᑎᒍᑦ 
ᖃᓄᐃᖏᑦᑐᓐᓇᖁᑉᓗᒋᑦ ᑐᓐᖓᕕᖃᖅᑐᖅ ᐃᓄᖕᒧᑦ 
ᐱᖃᑕᐅᔪᓐᓇᖅᓯᖁᑉᓗᒍ ᐃᓕᖅᑯᓯᑐᖃᑎᒍᑦ 
ᓄᓇᕐᒧᐊᕐᒥ ᐃᓱᒪᒋᔭᐅᔪᓄᑦ.  ᐃᓄᖕᓄᑦ, 
ᑐᓐᖓᕕᖃᕐᓂᖅ  ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ 
ᐃᑲᔪᖅᑑᑕᐅᔪᖅ ᓇᖕᒥᓂᖅ ᖃᓄᐃᖏᑦᑐᓐᓇᕐᓂᕐᒧᑦ, 
ᑭᓯᐊᓂ ᐃᑲᔫᑕᐅᖕᒥᔪᖅ ᐃᓗᐃᑦᑐᒃᑯᑦ 

sharing knowledge · making a difference

ᖃᐅᔨᒃᑲᐃᖃᑎᒌᓃᖅ · ᐱᕚᓪᓕᖅᑎᑦᑎᓂᖅ

1	ᑎᑎᖅᑲᑦ ᐅᑯᐊ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᑕᓖᑦ ᐃᓄᑐᖃᕐᓂᖔᖅᓯᒪᔪᓂᒃ ᓄᓇᕗᒻᒥ. ᓄᓇᕘᑉ ᐊᓯᐊᓂ ᐃᓄᐃᑦ ᓄᓇᖏᓐᓂ ᐃᓚᖓᒍᑦ ᐊᔾᔨᐅᓐᖏᒻᒥᔪᖅ ᐊᔾᔨᒋᔭᐅᒐᓗᐊᖅᖢᓂᓗ ᐃᓚᖓᒍᑦ, ᑭᓯᐊᓂ ᒫᓐᓇ 
ᐊᑕᐅᓯᕐᒥᒃ ᑲᑎᖅᓱᖅᑕᐅᔾᔪᑎᖃᓐᖏᒻᒪᑕ.

ᐃᓄᐃᑦ ᖃᐅᔨᒪᔭᑐᖃᖏᑦ ᑐᕌᖓᓂᖃᖅᑎᓪᓗᒋᑦ 
ᑕᒪᐃᓐᓄᑦ ᖃᐅᔨᒪᓂᕆᔭᐅᔪᓄᑦ ᐊᒻᒪᓗ 
ᐊᒥᓱᑦ ᐃᓄᐃᑦ ᐃᓕᖅᑯᓯᑐᖃᖏᓐᓂᖔᖅᑐᑦ 
ᓇᓗᓇᐃᕈᓐᓇᖏᑕᖅᐳᑦ ᐊᑕᐅᓯᐅᔪᒧᑦ ᐅᖃᐅᓯᒃᑯᑦ 
(ᓄᓇᕗᑦ ᒐᕙᒪᒃᑯᖏᑦ, ᐃᓕᖅᑯᓯᑐᖃᓕᕆᔨᒃᑯᑦ, 
ᐅᖃᐅᓯᓕᕆᔨᒃᑯᑦ, ᐃᓐᓇᑐᖃᓕᕆᔨᒃᑯᑦ, 
ᒪᒃᑯᒃᑐᓕᕆᔨᒃᑯᑦ 1999:14)

ᐃᓄᐃᑦ ᖃᐅᔨᒪᔭᑐᖃᖏᓪᓘᓐᓃᑦ ᓇᓗᓇᐃᔭᐅᑕᐅᔪᑦ 
ᐃᓱᒪᒋᔭᐅᓯᒪᔪᓂᒃ ᖃᓄᐃᓕᐅᕈᑕᐅᓯᒪᔪᓂᒡᓗ, 
ᐋᖅᑭᒃᓱᐃᓂᕐᒧᑦ ᐱᓕᕆᐊᒃᓴᓂᒃ ᐊᑐᖅᑕᐅᔪᓐᓇᖅᑐᓂᒃ, 
ᐋᖅᑭᒃᓱᐃᓂᕐᒧᑦ ᖃᑕᓐᖑᑎᒌᖕᓂᕐᒥᒃ ᐃᓅᖃᑎᒌᒃᑐᓂᒃ 
ᐃᓗᐃᑦᑑᓕᕈᓐᓇᖁᑉᓗᒋ. (ᔭᐃᐱᑎ ᐊᕐᓇᒃᑯᖅ, 2000)

ᐃᓕᖅᑯᓯᑐᖃᑎᒍᑦ ᖃᓄᐃᖏᑦᑐᓐᓇᕐᓂᕐᒧᑦ  
ᑕᒪᓐᓇ ᖃᓄᐃᖏᔾᔪᑕᐅᖃᑦᑕᖅᓯᒪᔪᖅ ᐃᓄᖕᓄᑦ 
ᐊᒥᓱᓂᒃ ᐅᑭᐅᓂᒃ.1  ᐃᓄᐃᑦ ᐃᓐᓇᑐᖃᖏᑦ 
ᓄᓇᕗᒥ ᑎᑎᕋᖅᐸᓪᓕᐊᔪᑦ ᐃᓄᐃᑦ ᓄᓇᕐᔪᐊᕐᒥ 
ᐃᓱᒪᒋᖃᑦᑕᖅᑕᖏᓐᓂᒃ ᓴᓐᖏᒃᑎᑉᐹᓪᓕᖁᓐᓇᖁᑉᓗᒋᑦ 
ᖃᓄᐃᖏᔾᔪᑕᐅᖃᑦᑕᖅᓯᒪᔪᓄᑦ 
ᐊᑐᐃᓐᓇᐅᖏᓐᓇᕐᓂᐊᖅᑐᑦ ᓯᕗᓂᒃᓴᒧᑦ.

ᑐᑭᓕᐊᑦ ᓇᑭᓐᖔᕐᓂᖏᓪᓗ

ᐃᓄᐃᑦ ᖃᐅᔨᒪᔭᑐᖃᖏᑦ ᐅᖃᐅᓯᖅ ᐊᑐᖅᑕᐅᕙᒃᑐᖅ 
ᓇᓗᓇᐃᔭᐃᓂᕐᒧᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐱᖅᑯᓯᕆᓚᐅᖅᑕᖏᓐᓂᒃ.   ᑕᐃᒪᓐᓇᑦᑎᐊᖅ 
ᑐᑭᓕᐊᖑᕙᒃᑐᖅ “ᐃᓄᐃᑦ ᖃᐅᔨᒪᔭᑐᖃᖏᑦ.”  
ᑕᐃᒪᓐᓇᑦᑕᐅᖅ ᐊᓯᖏᑦᑎᑐᑦ ᓄᓇᖃᖅᑳᖅᓯᒪᔪᑎᑐᑦ, 
ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᑕᕆᔭᐅᓯᒪᔪᖅ 
ᑕᒪᐃᓐᓄᑦ ᑕᐃᒪᐃᓐᓂᕋᖅᑕᐅᓯᒪᓪᓗᓂ 
ᐅᒃᐱᕆᔭᖏᑦᑎᒍᑦ ᖃᐅᔨᒪᔭᖏᑦᑎᒍᓪᓗ ᐃᓄᐃᑦ 

ᐃᓕᖅᑯᓯᑐᖃᖓᑦᑎᒍᑦ.  ᐅᖃᐅᓯᖅ ‘ᐃᓄᐃᑦ 
ᖃᐅᔨᒪᔭᑐᖃᖏᑦ’ ᐊᑐᓕᖅᑎᖅᑕᐅᓚᐅᖅᑐᖅ ᓄᓇᕗᑦ 
ᒐᕙᒪᒃᑯᖏᓐᓄᑦ, ᑭᓯᐊᓂᓕ, ᓇᓗᓇᐃᔭᐃᓯᒪᔪᑦ 
ᐊᑐᖅᓯᒪᔪᑦ ᑎᒍᓯᓇᓱᒃᖢᑎᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᒪᓕᒍᑎᑦᑎᐊᖁᑉᓗᒍ ᓄᓇᕐᔪᐊᕐᒥ 
ᐃᓄᐃᑦ ᐅᒃᐱᕆᔭᖓᓂᒃ ᐅᖃᐅᓯᐅᖃᑦᑕᖅᑎᓪᓗᒍ 
ᐃᓄᖕᓄᑦ ᓄᓇᕐᔪᐊᕐᒥ ᓄᓇᓕᖕᓂ ᐊᕕᒃᑐᖅᓯᒪᔪᓂᒃ 
ᓄᓇᖃᕐᕕᐅᔪᓂ.

ᐃᓄᐃᑦ ᐃᓐᓇᑐᖃᐃᑦ ᓄᓇᕗᒥ ᓇᓗᓇᐃᖅᓯᓯᒪᔪᑦ 
ᐊᑐᖅᑕᐅᖃᑦᑕᕋᔭᖅᑐᒥᒃ ᐃᓄᐃᑦ ᖃᐅᔨᒪᔭᑐᖃᖓ 
ᐱᔾᔪᑎᒋᑉᓗᒍ ᑐᓐᖓᕕᖃᑦᑎᐊᖅᖢᓂ ᓯᑕᒪᓄᑦ 
ᒪᓕᒐᕆᔭᐅᔪᓄᑦ (ᓄᓇᕗᑦ ᒐᕙᒪᒃᑯᖏᑦ, C&SS, 
2007).  ᑕᒪᕐᒥᒃ ᐃᓕᖅᑯᓯᑐᖃᑎᒍᑦ ᐅᒃᐱᕆᔭᐅᔪᑦ 
ᐊᒻᒪᓗ ᐃᑉᓕᕆᔭᐅᔪᑦ ᐊᒃᑐᐊᓂᓖᑦ ᐊᑐᓕᖅᑎᕆᓂᕐᒧᑦ 
ᑖᑉᑯᓂᖓ ᒪᓕᒐᓂᒃ, ᐃᑲᔫᑕᐅᓪᓗᑎᒃ 
“ᐃᓅᓯᖃᑦᑎᐊᕐᓂᕐᒧᑦ” ᐅᖃᐅᓯᐅᓯᒪᔪᖅ ᐃᓅᓂᕐᒧᑦ. 
ᑕᒪᒃᑯᐊ ᒪᓕᒐᐃᑦ ᐅᑯᐊᖑᔪᑦ:

ᓄᑕᖅᑲᑦ ᒪᒃᑯᒃᑐᓪᓗ ᓈᒻᒪᑦᑎᐊᕐᓂᖏᑦ

ᐃᓄᐃᑦ

1.	ᐱᓕᕆᓂᖅ ᓈᒻᒪᖃᑎᒌᒍᓐᓇᖁᑉᓗᒋᑦ ᐃᓄᐃᑦ;
2.	ᐃᒃᐱᒍᓱᑦᑎᐊᕐᓂᖅ ᑕᒪᐃᓐᓂᒃ ᐆᒪᔪᓂᒃ;
3.	ᓴᐃᒪᑎᑦᑎᓂᕐᒧᑦ ᓇᓕᒧᒌᑦᑎᐊᖅᑐᒃᑯᑦ;
4.	ᐸᕐᓇᐃᖏᓐᓇᕐᓂᕐᒧᑦ ᐋᖅᑭᐅᒪᑦᑎᐊᖁᑉᓗᒍ 

ᓯᕗᓂᒃᓴᖅ.

ᐊᒻᒪᑦᑕᐅᖅ, ᐃᓐᓇᑐᖃᐃᑦ ᓇᓗᓇᐃᖅᓯᓚᐅᖅᑐᑦ 
ᐊᕐᕕᓂᓕᖕᓂᒃ ᐃᒪᓐᓈᖅᑐᕈᑕᐅᓇᔭᖅᑐᓂᒃ. (ᓄᓇᕗᑦ 
ᒐᕙᒪᒃᑯᖏᑦ ᒪᕐᕉᖕᓂᒃ ᐃᓚᓯᒋᐊᕈᑎᖃᒃᑲᓐᓂᖅᖢᑎᒃ 
ᖃᑯᒍᖑᖅᑎᓪᓗᒍ.) ᑖᑉᑯᐊ ᐊᕐᕕᓂᓖᑦ 
ᐃᒪᓐᓈᖅᑐᕈᑏᑦ ᑐᓐᖓᕕᐅᓕᓚᐅᖅᑐᑦ 
ᐱᓕᕆᖃᑎᒌᖕᓂᒃᑯᑦ ᓴᖅᑭᑎᑦᑎᓂᐅᓕᖅᖢᑎᒃ ᐃᓄᐃᑦ 
ᖃᐅᔨᒪᔭᑐᖃᖏᑦᑎᒍᑦ, ᑭᓯᐊᓂ ᐊᑐᓂ ᐃᓗᓕᖃᕐᒥᔪᑦ 
ᐱᕙᓪᓕᐊᑎᑦᑎᔾᔪᑏᑦ ᐊᑐᐊᒐᓂᒃ ᐃᓄᖕᓄᑦ 
ᐃᓅᖃᑎᒌᒃᑐᓄᓪᓗ.  ᐊᑕᐅᑦᑎᒃᑯᑦ ᓴᖅᑭᑎᑦᑎᔪᑦ 
ᐸᕐᓇᐅᑎᒥ ᐊᑐᓕᖅᑎᖅᑕᐅᖏᓐᓇᕈᓐᓇᖁᑉᓗᒍ 
ᐃᓄᐃᑦ ᖃᐅᔨᒪᔭᑐᖃᖓ ᐃᓄᐃᑦ ᓄᓇᖏᓐᓂ. 
ᐊᕐᕕᓂᓖᑦ ᐊᑐᐊᒐᓕᐊᖑᓯᒪᔪᑦ ᐅᑯᐊᖑᔪᑦ:

1.	ᐱᔨᑦᓯᕐᓂᖅ;
2.	ᐋᔩᖃᑎᒌᖕᓂᖅ;
3.	ᐱᓕᒻᒪᒃᓴᕐᓂᖅ;
4.	ᐱᓕᕆᖃᑎᒌᖕᓂᖅ;
5.	ᐊᕙᑎᒥᒃ ᑲᒪᑦᑎᐊᕐᓂᖅ
6.	ᖃᓄᖅᑑᕈᓐᓇᕐᓂᖅ
(ᓄᓇᕗᑦ ᑐᓐᖓᕕᒃᑯᑦ ᑎᒥᖓ, 2000a)

ᑕᒪᒃᑯᐊ ᐊᑐᖅᑕᐅᔪᓐᓇᖅᑐᑦ ᐊᑐᓕᖅᑎᖅᑕᐅᓗᑎᒃ 
ᐃᓅᖃᑎᒌᖕᓂᒃᑯᑦ (ᐃᓄᓐᖑᐃᓂᖅ) ᐊᒻᒪᓗ 
ᐃᑲᔫᑕᐅᔪᑦ ᓴᖅᑭᑎᑦᑎᓂᕐᒧᑦ ᑐᓐᖓᕕᒋᔭᐅᓂᐊᖅᑐᓂᒃ 
ᐃᓅᓪᓗᓂ ᐱᔪᓐᓇᖅᓯᓂᕐᒧᑦ.

ᑕᐃᒪᑦᑕᐅᖅ ᐱᔾᔪᑎᖃᕐᒥᔪᖅ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᐊᔪᖏᓐᓂᖅ ᐃᓱᒪᑐᓂᖅ 
ᐊᒃᑐᐊᓂᖃᕐᒥᔪᖅ ᐊᒻᒪᓗ ᐊᑐᖅᑕᐅᖃᑦᑕᖅᑐᖅ 
ᐃᑲᔫᑕᐅᔪᓐᓇᖁᑉᓗᒍ ᐱᐅᓯᕚᓪᓕᕈᓐᓇᖁᑉᓗᒋᓪᓗ 
ᐃᓅᖃᑎᒌᒃᑐᑦ. ᐆᒻᒪᑎᑦᑎᓐᓂᖔᖅᑐᖅ, 
ᐊᑐᖅᖢᒋᑦ ᐊᔪᖏᓐᓂᕆᔭᖅᐳᑦ ᑐᓐᖓᕕᖃᖅᖢᑕ 
ᓱᓕᔪᓂᒃ ᐃᓄᐃᑦ ᐃᓕᖅᑯᓯᑐᖃᖏᓐᓂᒃ ᐊᒻᒪᓗ 
ᓴᐃᒪᓂᒃᑯᑦ ᐃᓅᔪᒪᕐᓂᒧᑦ. ᓴᐃᒪᓂᕐᒥ ᐃᓅᒍᑦᑕ 
ᑕᐃᒪᓐᓇ ᓂᕆᐅᒍᓐᓇᖅᑐᒍᑦ ᓄᓇᕐᔪᐊᖅ 
ᐱᐅᓂᖅᓴᐅᓕᕐᓂᐊᕐᓂᖓᓄᑦ.  (ᒥᐅᕆᔮᓄ ᐊᐅᐱᓛᕐᔪᒃ, 
ᓄᓇᕗᑦ ᒐᕙᒪᒃᑯᖏᑦ, ᐃᓕᓐᓂᐊᖅᑐᓕᕆᔨᒃᑯᑦ, 
2000a: 39-40)

ᐃᓄᐃᑦ ᐅᒃᐱᕈᓱᒃᑐᑦ ᐃᓄᒃ ᓈᓚᖃᑦᑕᖅᐸᑦ 
ᒪᓕᑦᑎᐊᕐᓗᓂ ᑕᒪᒃᑯᓂᖓ ᒪᓕᒐᕐᓂᒃ ᐊᑐᐊᒐᓂᒡᓗ, 
ᐃᓅᓯᖓ ᐋᖅᑭᐅᒪᓂᖅᓴᐅᓇᔭᕐᒪᑦ ᓴᐃᒪᓂᖅᓴᐅᓗᓂᓗ. 
ᑕᐃᒪᐃᓐᓂᖅ ᐱᒻᒪᕆᐊᓗᒃᑯᑦ ᐃᑲᔫᑕᐅᖃᑦᑕᖅᑐᖅ 
ᐃᓅᑦᑎᐊᕐᓂᕐᒧᑦ ᐃᓄᖕᓄᑦ ᐃᓅᖃᑎᒌᒃᑐᓄᓪᓗ  
ᐱᔾᔪᑎᖃᕈᓐᓇᖁᑉᓗᒋᑦ ᑐᕋᕐᕕᖃᕈᓐᓇᖁᑉᓗᒋᓪᓗ 

ᐃᓅᓯᒃᑯᑦ.  ᑕᒪᓐᓇ ᐃᓱᒪᒋᔭᐅᔪᖅ ᐃᓕᖅᑯᓯᑐᖃᑎᒍᑦ 
ᖃᓄᐃᖏᓐᓂᐅᓇᔭᖅᑐᖅ  ᐱᒻᒪᕆᐅᑎᑕᐅᔪᖅ 
ᐃᑲᔫᑕᐅᓂᐊᕐᓂᖓᓄᑦ ᑐᓐᖓᕕᖃᑦᑎᐊᕈᓐᓇᖁᑉᓗᒋᑦ 
ᐃᓄᐃᑦ ᐅᑭᐅᖅᑕᖅᑐᒥ.  ᑐᓐᖓᕕᖃᑦᑎᐊᖅᑐᑦ 
ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ ᐃᓕᖅᑯᓯᑐᖃᖅ 
ᑲᔪᓰᓐᓇᕈᓐᓇᖁᑉᓗᒍ, ᑐᓐᖓᕕᖃᑦᑎᐊᕐᓗᑎᒃ ᐊᒻᒪᓗ 
ᓈᒻᒪᑦᑎᐊᕐᓗᑎᒃ ᐃᓅᖃᑎᒌᖕᓂᒃᑯᑦ.

ᖃᐅᔨᒪᔭᕐᒥ ᑲᔪᓯᑎᑦᑎᓂᖅ 

ᐅᒃᐱᕐᓂᒃᑯᑦ (ᐃᓄᐃᑦ ᖃᐅᔨᒪᔭᑐᖃᖓ) 
ᐱᒻᒪᕆᐊᓗᒃ ᖃᓄᐃᓐᓂᕆᔭᖓᓄᑦ ᐅᒃᐱᕐᓂᒃᑯᑦ 
ᓄᓇᖃᖅᑳᖅᓯᒪᔪᑦ ᐃᓅᖃᑎᒌᖕᓂᖏᓐᓄᑦ... 
ᑐᒡᓕᖓ ᐃᓄᐃᑦ ᖃᐅᔨᒪᔭᑐᖃᖏᑦᑎᒎᖓᔪᖅ 
ᐊᑐᖅᑕᐅᖃᑦᑕᕐᓂᖓᓅᖓᔪᖅ: ᐃᓕᖅᑯᓯᑐᖃᑎᒍᑦ 
ᑐᑭᓯᒋᐊᖅᑎᑦᑎᓂᐅᔪᑦ ᐊᕙᑎᑦᑕ 
ᖃᓄᐃᓐᓂᖓᓄᑦ ᑐᓐᖓᕕᖃᖅᑐᑦ ᑲᑎᑕᐅᓯᒪᔪᓄᑦ 
ᖃᐅᔨᔭᐅᖃᑦᑕᖅᓯᒪᔪᓄᑦ, ᖃᐅᔨᓴᖅᑕᐅᖃᑦᑕᖅᓯᒪᔪᓄᑦ 
ᐊᒥᓱᓂᒃ ᐅᑭᐅᓂᒃ ᐃᓄᖕᓄᑦ  ᐱᑕᖃᕆᐊᖃᖅᑐᓄᑦ 
ᐱᐅᔪᓂᒃ ᐊᑐᖅᑕᐅᖃᑦᑕᖅᑐᒃᑯᑦ ᖃᐅᔨᒪᔭᐅᔪᓂᒃ 
ᓄᓇᒧᑦ, ᓄᓇᒥ ᑐᓐᖓᕕᖃᓪᓚᕆᒃᑎᓪᓗᒋᑦ 
ᓇᐅᒃᑯᓗᒃᑖᖅ ᐃᓅᓯᕐᒥᒍᑦ.  (ᒐᕙᒪᑐᖃᒃᑯᑦ, ᑲᑎᒪᔨᑦ 
ᓄᓇᖃᖅᑳᖅᓯᒪᓕᕆᔨᐅᔪᑦ 1996:456.)

ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᒪᓂᐅᔪᖅ 
ᐊᑐᓕᖅᑎᖅᑕᐅᓪᓗᓂ ᐱᓕᕆᓂᒃᑯᑦ. ᑕᐃᒪᐃᑎᓪᓗᒍ 
“ᓄᒃᑎᖅᑎᕆᓂᐅᔪᖅ ᖃᐅᔨᒪᓂᕆᔭᐅᔪᓂᒃ 
ᐊᔪᖏᓐᓂᕆᔭᐅᔪᓂᒃ ᐱᕙᓪᓕᐊᑎᑦᑎᓂᕐᒧᑦ 
ᐃᓄᖕᓂᒃ ᖃᑕᓐᖑᑎᒌᖕᓂᒃ ᐃᓅᖃᑎᒌᒃᑐᓂᒃ” 
(ᓄᓇᕗᑦ ᑐᓐᖓᕕᒃᑯᑦ ᑎᒥᖓ, 2002:1) 
ᐃᖢᕐᕆᑐᐃᓐᓇᕐᓇᑎᒡᓗ.  ᖃᓄᐃᑦᑑᓂᖓ 
ᐃᓕᔭᐅᑐᐃᓐᓇᕈᓐᓇᖏᑦᑐᖅ ᖃᓄᐃᓕᐅᕈᑕᐅᔪᒧᑦ.  
ᑕᒪᓐᓇ ᐊᐅᓚᓂᐅᔪᖅ ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ 
ᑐᓐᖓᕕᖃᖅᑐᖅ ᐃᓕᖅᑯᓯᑐᖃᑎᒍᑦ 
ᓂᕆᐅᒋᔭᐅᔪᓄᑦ ᐃᖅᑲᖅᑲᐅᒃᑲᕆᖕᓂᒃᑯᑦ.  ᑕᒪᓐᓇ 
ᐱᒻᒪᕆᐊᓗᒃ ᖃᓄᐃᓕᐅᕈᑕᐅᔪᖅ ᖃᐅᔨᒪᓂᕐᒧᑦ, 
ᐊᑐᓕᖅᑎᕆᓂᕐᒧᑦ, ᐃᓕᑦᑎᕙᓪᓕᐊᓂᕐᒧᑦ, 
ᖃᐅᔨᓴᐃᓂᕐᒧᑦ ᐊᒻᒪᓗ ᓴᖅᑭᑎᑦᑎᓂᕐᒧᑦ 
ᓄᑖᓂᒃ ᖃᐅᔨᒪᓂᕆᔭᐅᔪᓂᒃ ᑐᓐᖓᕕᖃᕐᓗᒍ 
ᑲᔪᓯᑎᑦᑎᒋᐊᕐᓂᕐᒧᑦ ᖃᐅᔨᒪᔭᐅᔪᓂᒃ ᐊᒻᒪᓗ 
ᐱᐅᓯᕙᓪᓕᐊᑎᑦᑎᓂᕐᒧᑦ.  “ᐊᔪᕈᓐᓃᕈᓐᓇᕐᓂᕐᒧᑦ” 
ᓲᕐᓗ ᐃᓄᒃ ᑐᓐᖓᕕᖃᑦᑎᐊᕐᓗᓂ ᑕᒪᒃᑯᓅᓇ 
ᐊᑐᐊᒐᒃᑯᑦ. “ᐊᔪᕈᓐᓃᕈᓐᓇᕐᓗᑎᑦ” ᐱᓕᕆᐊᖑᔪᒃᑯᑦ  
ᐃᓄᓐᖑᐃᓂᒃᑯᑦ − ᐃᓄᓐᖑᐃᓂᖅ.  ᑕᒪᓐᓇ 
ᐱᓕᕆᐊᖑᔪᖅ ᐋᖅᑭᒃᓱᖅᑕᐅᓯᒪᔪᖅ 
ᑐᓐᖓᕕᖃᑦᑎᐊᓕᖁᓐᓇᖁᑉᓗᒋᑦ ᐃᓄᐃᑦ 
ᐃᓕᖅᑯᓯᕐᓗ/ᐃᓅᖃᑎᒌᑦ. ᖁᑦᑎᒃᑐᒃᑯᑦ 
ᐋᖅᑭᐅᒪᑦᑎᐊᕆᐊᓕᒃ ᐃᓄᐃᑦ ᐅᖃᐅᓯᕆᔭᖓᒍᑦ 
“ᐃᓅᓯᖅ ᐱᒻᒪᕆᐅᓂᖓᓄᑦ” ᐅᕝᕙᓘᓐᓃᑦ 
ᐊᔪᕈᓐᓃᖅᐸᓪᓕᐊᓂᕐᒧᑦ ᐃᑲᔪᕈᓐᓇᕐᓂᕐᒧᓪᓗ. ᐃᓄᖕᓄᑦ,  
ᐱᔾᔪᑕᐅᔪᖅ ᐊᒻᒪᓗ ᑐᕌᒐᕆᔭᐅᔪᖅ ᐱᒻᒪᕆᐅᓂᖅᐹᒃᑯᑦ 

ᐃᓕᓐᓂᐊᕐᓂᒃᑯᑦ ᑕᒪᐃᓐᓄᑦ ᖁᑦᑎᖕᓂᖅᐹᒃᑯᑦ 
ᐊᔪᕈᓐᓃᕈᓐᓇᖁᑉᓗᒋᑦ ᐃᓄᐃᑦ ᐊᑐᓂ 
ᖃᐅᔨᒪᔭᐅᓕᕈᓐᓇᖁᑉᓗᒋᑦ ᐃᒃᐱᒋᔭᐅᑦᑎᐊᕐᓗᑎᒡᓗ 
ᐃᓅᓯᖓᓂ.  ᐃᓄᐃᑦ ᐃᓐᓇᑐᖃᐃᑦ ᐅᒃᐱᕈᓱᒃᑐᑦ 
ᐱᓕᕆᑦᑎᐊᕈᓐᓇᕐᓂᖅ ᐊᑦᑎᖕᓂᖅᓴᒃᑯᑦ 
ᑐᕌᒐᕆᔭᐅᖕᒪᑦ  ᑭᓇᑐᐃᓐᓇᕐᒧᑦ ᐃᓕᓐᓂᐊᖅᑐᒧᑦ.  
ᐃᓱᒪᒋᔭᖓᑦᑎᒍᑦ, ᖃᓄᐃᓕᐅᕈᓐᓇᕐᓂᖅ 
ᐱᓕᕆᐊᖃᕈᓐᓇᕐᓂᖅ ᓱᓇᒥᒃ ᐃᓛᓐᓂᒃᑯᐃᓐᓇᖅ 
− ᓲᕐᓗ ᐃᒡᓗᕕᒐᓕᐅᕈᓐᓇᕐᓂᕐᒧᑦ − 
ᐃᓅᕋᓂᒍᓐᓇᕋᔭᖏᑦᑐᖅ ᐃᓄᒃ. ᑕᒪᓐᓇ ᑐᕌᒐᕆᔭᐅᔪᖅ 
ᐊᔪᕈᓐᓃᑦᑎᐊᕆᐊᖃᕐᓂᕐᒧᑦ ᐱᔪᓐᓇᖅᓯᖁᑉᓗᒋᑦ 
ᐱᔭᕆᐊᖃᓕᕌᖓᒥᒃ.  ᐅᒃᐱᕆᔭᐅᖕᒥᔪᖅ 
ᐊᔪᕈᓐᓃᑦᑎᐊᕐᓂᖅ, ᐃᓄᒃ ᓱᖏᐅᑎᔪᓐᓇᕋᔭᖅᑐᖅ 
ᐱᐊᓂᒍᑎᑦᑎᐊᕈᓐᓇᖃᑦᑕᕐᓗᓂᓗ 
ᐊᒃᓱᕈᕐᓇᖅᑐᒃᑰᕋᓗᐊᖅᐸᑦ 
ᓂᕆᐅᓇᖏᑦᑐᒃᑰᕋᓗᐊᖅᐸᑦ.  ᑕᒪᓐᓇ 
ᐊᑐᓕᖅᑎᑦᑎᓂᐅᔪᖅ ᐃᖅᑲᖅᑲᐅᒃᑲᕆᖕᓂᕐᒥ.

ᑲᔪᓯᕙᓪᓕᐊᓂᖅ
ᐃᓄᐃᑦ ᖃᐅᔨᒪᔭᑐᖃᖏᑦ ᐃᓱᒪᒋᒐᔪᒃᑲᑦᑎᒍᑦ 
“ᐃᓕᖅᑯᓯᑐᖃᓕᕆᓂᒃᑯᑦ” ᖃᐅᔨᒪᓂᕆᔭᐅᔪᒃᑯᑦ,  
ᑐᑭᓕᐅᖅᑕᐅᑦᑎᐊᕐᓂᖅᓴᐅᖃᑦᑕᖅᑐᖅ ᐃᓄᐃᑦ 
ᐃᓅᓯᕆᓚᐅᖅᑕᖓᒍᑦ ᑕᐃᑉᓱᒪᓂ, ᐅᑉᓗᒥ ᐊᒻᒪᓗ 
ᓯᕗᓂᒃᓴᒧᑦ (ᓄᓇᕗᑦ ᑐᓐᖓᕕᒃᑯᑦ ᑎᒥᖓ, 2002). 
ᐃᓄᐃᑦ ᖃᐅᔨᒪᔭᑐᖃᖏᑦ ᐱᔾᔪᑎᖃᖅᑐᖅ ᑕᒪᐃᓐᓂᒃ 
ᐃᓄᐃᑦ ᖃᐅᔨᖃᑦᑕᖅᓯᒪᔭᖏᓐᓂᒃ ᓄᓇᕐᔪᐊᕐᒥ 
ᐊᒻᒪᓗ ᐃᑉᓕᕐᓇᖅᑐᓂᒃ, ᐊᑐᐊᒐᕆᔭᐅᔪᓂᒃ, 
ᐅᒃᐱᕆᔭᐅᔪᓂᒃ ᐊᒻᒪᓗ ᐊᔪᖏᓐᓂᕆᔭᐅᔪᓂᒃ 
ᓴᖅᑭᓯᒪᔪᓂᒃ ᖃᐅᔨᓯᒪᔭᖏᓐᓂᖔᖅᖢᑎᒃ.  
ᖃᓄᐃᓕᐅᖅᓯᒪᓂᒃᑯᑦ ᓴᖅᑭᓯᒪᔪᑦ ᖃᐅᔨᒪᓕᖅᑕᖏᑦ/
ᐊᔪᖏᓐᓂᕆᔭᖏᑦ ᐸᕐᓇᐅᑕᐅᔪᑦ ᐅᕙᑦᑎᓐᓄᑦ 
ᓯᕗᓂᒃᓴᖃᑦᑎᐊᖁᑉᓗᑕ ᐊᒻᒪᓗ ᓴᖅᑭᑎᑦᑎᓯᒪᔪᖅ 
ᐃᓄᐃᑦ ᐃᓅᕌᓂᑦᑎᐊᕈᓐᓇᖁᑉᓗᒋᑦ. 
ᑲᔪᓯᕙᓪᓕᐊᓂᖅ ᑕᐅᑐᒃᑕᐅᖏᑦᑐᖅ  ᐃᓗᐃᑦᑐᒃᑯᑦ 
ᑭᒡᓕᖃᖅᑎᑦᑎᓂᒃᑰᖏᑦᑐᖅ.  ᑭᓯᐊᓂᓕ, ᐃᓄᐃᑦ 
ᐃᓐᓇᑐᖃᐃᑦ ᐊᑐᖃᑦᑕᖅᓯᒪᔪᑦ ᐆᒃᑑᑎᖃᖅᖢᑎᒃ 
ᐱᑎᒃᓯᓂᒃ ᑐᑭᓯᑎᑦᑎᓇᓱᒃᖢᑎᒃ  ᖃᓄᖅ ᐃᓅᓯᖅ 
ᐃᒻᒪᖔᑦ, ᓴᖅᑭᑎᑕᐅᓯᒪᔪᖅ ᐊᒥᓱᓂᒃ ᐅᑭᐅᓂᒃ, 
ᐃᓄᖕᓄᑦ. ᐅᖃᖃᑦᑕᖅᑐᑦ ᐱᑎᒃᓯᓪᓗᓂᒎᖅ ᑖᒻᓇ 
ᑕᓯᔭᖅᑐᖅ ᑕᓯᑎᑕᐅᖏᑉᐸᑦ ᑕᑭᓪᓕᖅᑎᓪᓗᒍ 
ᖃᓂᑦᑐᒧᑦ ᐱᑎᒃᓯ ᑐᓐᓂᐊᕐᒪᑦ ᓯᕗᓂᑦᑎᐊᕐᓂ. 
ᐃᓄᐃᑦ ᐅᒃᐱᕈᓱᒃᑐᑦ ᐸᕐᓇᐃᖏᓐᓇᕐᓂᐊᕐᓗᓂ 
ᓯᕗᓂᒃᓴᒧᑦ (ᐃᓄᐃᑦ ᒪᓕᒐᖓ), ᑕᓯᑎᒃᑲᓐᓂᕈᓐᓇᕈᖕᓂ 
ᐱᑎᒃᓯ ᐅᖓᓯᖕᓂᖅᓴᒨᒃᑲᓐᓂᕈᓐᓇᖁᑉᓗᒍ 
ᐅᖓᓯᖕᓂᖅᓴᒨᕈᓐᓇᕐᓂᐊᖅᑐᖅ. ᐊᓯᐊᒍᑦ 
ᐅᖃᐅᓯᕆᓗᒍ ᑐᑭᓯᐅᒪᓂᕆᔭᖅᐳᑦ ᖃᐅᔨᒪᔭᐅᔪᓄᑦ 
ᐃᑉᓕᕐᓇᕆᔭᐅᔪᓄᓪᓗ ᑕᐃᑉᓱᒪᓂᑐᖃᕐᒥᖔᖅᑐᓄᑦ 
ᓇᓗᓇᐃᔭᐅᑕᐅᖃᑦᑕᖅᑐᖅ  
ᐱᕙᓪᓕᐊᑦᑎᐊᕐᓂᐊᕐᓂᑉᑎᓐᓄᑦ ᓯᕗᓂᒃᓴᒧᑦ; 
ᑐᑭᓯᐅᒪᓂᖃᑦᑎᐊᕐᓂᖅᓴᐅᒍᑦᑕ, 
ᓯᕗᓂᒃᓴᖃᑦᑎᐊᕐᓂᖅᓴᐅᓂᐊᖅᑐᒍᑦ. ᑕᒪᓐᓇ 

ᐃᓄᐃᑦ ᐃᓐᓇᑐᖃᐃᑦ ᐅᖃᐅᓯᖃᖅᓯᒪᔪᑦ 
ᑕᒪᒃᑯᐊ ᑲᔪᓯᒋᐊᕈᑏᑦ ᐱᖓᓱᑦ  ᓴᖅᑭᔮᕐᒪᑕ 
ᐃᓅᖃᑎᒌᖕᓂᕐᒧᑦ ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ 
ᑐᓐᖓᕕᖃᓕᕈᓐᓇᖁᑉᓗᒋᑦ ᐃᑲᔪᖃᑎᒌᒡᓗᑎᒃ. ᐃᓄᐃᑦ 
ᓄᓇᕐᔪᐊᕐᒥ ᐃᓱᒪᒋᔭᐅᔭᕆᐊᓖᑦ ᑕᒪᒃᑯᐊ ᐊᑕᕐᓗᒋᑦ 
ᐱᖓᓱᑦ ᑲᔪᓯᒋᐊᕈᑏᑦ.

ᓄᓇᖃᖅᑳᖅᓯᒪᔪᑦ ᖃᐅᔨᒪᓂᕆᔭᖏᑦ 
ᐊᒻᒪᓗ ᖃᓄᐃᖏᑦᑎᐊᕈᓐᓇᕐᓂᖅ 
ᖃᓄᖅ ᐊᒃᑐᐊᔾᔪᑎᓂᖏᑦ

ᐃᓄᐃᑦ ᖃᐅᔨᒪᔭᑐᖃᖓ ᑐᓐᖓᕕᒋᔭᐅᔪᖅ 
ᐃᓅᖃᑎᒌᖕᓂᕐᒧᑦ/ ᐃᒃᐱᖕᓇᕐᓂᕐᒧᑦ, 
ᐅᒃᐱᕐᓇᕐᓂᕐᒧᑦ, ᐃᓱᒪᔪᓐᓇᕐᓂᕐᒧᑦ ᐊᒻᒪᓗ ᑎᒥᒃᑯᑦ 
ᖃᓄᐃᖏᑦᑐᓐᓇᕐᓂᕐᒧᑦ.  ᓴᓐᖏᒍᑕᐅᖕᒥᔪᖅ ᓯᕗᓂᒃᓴᒥ 
ᐃᓅᖃᑎᒌᑦᑎᐊᕈᑕᐅᓇᔭᖅᑐᒧᑦ.  ᐃᓕᖅᑯᓯᑐᖃᑎᒍᑦ 
ᐋᓐᓂᐊᖅᑕᐃᓕᒪᔾᔪᑎ ᑐᓐᖓᕕᒋᔭᐅᔪᖅ 
ᐊᓯᖏᓐᓄᑦ ᐋᓐᓂᐊᖅᑕᐃᓕᒪᔾᔪᑎᓄᑦ 
ᓇᓗᓇᐃᔭᐅᑕᐅᖕᒪᑦ ᑭᓇᐅᓂᕐᒧᑦ, ᐱᓕᕆᖃᑎᒌᖕᓂᒃᑯᑦ 
ᐃᓕᖅᑯᓯᑐᖃᑎᒍᑦ ᐃᑲᔪᖅᑑᑎᓂᖅ 
ᐃᓄᖕᓄᑦ ᐊᒻᒪᓗ ᑭᒃᑯᓐᓄᑦ ᐃᓚᐅᖃᑕᐅᓂᖅ 
ᑐᓐᖓᕕᒋᔭᐅᓪᓗᓂ ᐃᓚᒌᑦᑎᐊᕐᓂᕐᒧᑦ ᐊᒻᒪᓗ 
ᐊᒃᑐᐊᔾᔪᑎᓂᕐᒧᑦ ᓴᖅᑭᑎᑦᑎᓯᒪᔪᖅ ᓇᒡᓕᖕᓂᕐᒥᒃ, 
ᐋᓐᓂᐊᖅᑕᐃᓕᒪᓂᕐᒥᒃ ᐊᒻᒪᓗ ᐃᑲᔪᖅᑐᐃᓂᕐᒧᑦ 

2	ᐃᓄᒃᑎᑐᑦ ᖃᑉᓕᓈᑎᑐᑦ ᑎᑎᕋᐅᓯᒃᑯᑦ ᑎᑎᕋᖅᑕᐅᓯᒪᑎᓪᓗ ᑕᐃᒎᓯᖓ ᖃᑉᓗᓈᑎᑐᑦ ᐊᑐᖅᑕᐅᖃᑦᑕᖏᑦᑐᖅ − ᐅᖃᖅᑕᐅᖃᑦᑕᕐᓂᖓᒍᑦ.

ᓄᓇᕗᓗᒃᑖᒥ, ᓄᓇᒦᖃᑦᑕᓚᐅᖅᑎᓪᓗᑕ 
ᐃᓕᖅᑯᓯᑐᖃᑎᒍᑦ ᓄᓇᓕᖕᓄᑦ ᓅᑕᐅᓚᐅᖅᓯᒪᔪᒍᑦ.   
ᑕᒡᕙᓂᓗ ᓲᕐᓗ “ᓇᖕᒥᓂᕆᔭᐅᓕᖅᖢᑕ”, 
ᖃᐅᔨᒪᖏᑖᓗᑉᑎᓐᓂ ᐃᓅᓇᓱᓕᖅᖢᑕ ᐊᒻᒪᓗ 
ᓇᐅᒃᑯᓗᒃᑖᖅ ᐱᓪᓚᑦᑖᖑᔫᔭᕈᓐᓃᖅᖢᓂ 
ᐊᕙᑎᒋᔭᖅᐳᑦ.  ...ᑭᓯᐊᓂᓕ ᐃᓅᖃᑎᒌᖕᓂᒃᑯᑦ 
ᐃᓕᖅᑯᓯᑐᖃᑎᒍᓪᓗ ᓄᓇᓕᐅᑉ ᒪᓕᒐᖓ 
ᓴᓐᖐᓕᖅᐹᓪᓕᖅᑎᑦᑎᓚᐅᖅᑐᖅ ᑭᓇᐅᓂᑉᑎᓐᓂᒃ 
ᐅᕙᑦᑎᓐᓂᒡᓗ ᐅᒃᐱᕈᓱᒍᓐᓇᕐᓂᑉᑎᓐᓂᒃ.  ...ᐊᒥᓱᑦ 
ᑕᒪᒃᑯᐊ (ᐃᓅᓯᓕᕆᓂᕐᒧᑦ ᖃᓄᐃᓕᐅᕈᑏᑦ) 
ᒪᓕᓚᐅᖏᒻᒪᑕ ᐃᓕᖅᑯᓯᑐᖃᑉᑎᓐᓂᒃ 
ᐃᓅᖃᑎᒌᖕᓂᕐᒨᖓᔪᓄᑦ, ᖃᑕᓐᖑᑎᒌᖕᓂᕐᒨᖓᔪᓄᑦ, 
ᐊᒻᒪᓗ ᐱᕙᓪᓕᐊᔾᔪᑎᓅᖓᔪᓄᑦ, 
ᖃᓄᐃᓕᐅᕈᑏᑦ ᓴᓇᓯᒪᖏᑕᖅᐳᑦ ᐊᒻᒪᓗ 
ᐃᓚᐅᖃᑕᐅᓂᖃᓚᖏᑦᑎᐊᖅᖢᑕ ᐅᖃᐅᓯᐅᓂᖏᓐᓄᑦ.  
...(ᑕᒪᓐᓇ ᑕᐅᑐᒃᑕᖅᐳᑦ) ᐊᓯᐅᔨᓯᒪᓂᑦᑎᓐᓄᑦ 
ᐃᓕᖅᑯᓯᑐᖃᑦᑎᓐᓂ ᐅᑉᓗᒥ ᐅᔾᔨᕐᓇᖅᓯᑎᓪᓗᒍ 
...ᐃᓅᓯᑉᑎᓐᓂ ᐅᔾᔨᕐᓇᖅᑎᓪᓗᒍ ᐊᒥᓱᓂᒃ 
ᓄᓇᓕᖕᓂ,  ᐱᖃᑕᐅᓪᓗᒋᑦ ᐃᒥᐊᓗᓕᕆᓂᖅ 
ᐋᖓᔮᕐᓇᖅᑐᓕᕆᓂᒃᑯᑦ ᐅᐃᕆᓯᒪᓕᖅᑐᓄᑦ, 
ᐃᖕᒥᓃᖃᑦᑕᖅᑐᒃᑯᓪᓗ, ᐊᒻᒪᓗ ᑭᓇᐅᓂᑉᑎᓐᓂᒃ 
ᓇᓗᖃᑦᑕᓕᖅᑎᓪᓗᑕ ᐱᔾᔪᑎᒋᔭᑉᑎᓐᓂᒡᓗ.  (ᓄᓇᕗᑦ 
ᑐᓐᖓᕕᒃᑯᑦ ᑎᒥᖓ, 1998:1-2.)

ᐃᓱᒪᒋᔭᐅᓯᒪᔪᖅ ᑕᐃᑉᓱᒪᓂᒥ ᑐᓴᖅᑎᑦᑎᓂᕐᒧᑦ 
ᐅᑉᓗᒥ ᓯᕗᓂᒃᓴᒧᓪᓗ ᐱᒻᒪᕆᐊᓗᒃ 
ᓇᓗᓇᐃᔭᐃᔪᓐᓇᖁᑉᓗᒋᑦ ᐃᓄᐃᑦ ᖃᐅᔨᒪᔭᖏᓐᓂᒃ 
(ᐸᐅᒃᑑᑎᑦ, 2006).

ᐃᓅᖃᑎᒌᖕᓂᕐᒧᑦ ᑲᔪᓯᓂᖅ 
ᑕᒪᕐᒥᒃ ᐃᓄᐃᑦ ᐃᓱᒪᖃᕐᒪᑕ, ᑎᒥᖃᖅᖢᑎᒃ 
ᐅᒃᐱᕐᓂᖃᖅᖢᑎᒡᓗ.  ᐃᓄᐃᑦ ᐃᓕᖅᑯᓯᖓ 
ᑐᓐᖓᕕᖃᖅᑐᖅ ᑕᒪᒃᑯᓄᖓ ᐃᓅᑉ 
ᐃᓅᓯᖓᓄᑦ ᐊᒻᒪᓗ ᑕᒪᕐᒥᒃ ᐊᓯᖏᑦ ᐃᓄᐃᑦ 
ᓄᓇᕐᔪᐊᕐᓗ. ᐃᓅᖃᑎᒌᖕᓂᖅ ᐱᒻᒪᕆᐊᓗᒃ 
ᐃᓄᐃᑦ ᖃᐅᔨᒪᔭᑐᖃᖓᓄᑦ ᐊᒻᒪᓗ 
ᓴᓐᖏᒃᑎᑉᐸᓪᓕᐊᓂᖃᖅᑐᖅ ᐱᕙᓪᓕᐊᑎᑦᑎᓂᕐᒧᑦ 
ᐃᓄᖑᐃᓂᕐᒥᒃ (ᑕᕐᕋᓕᒃ ᐊᒻᒪᓗ ᔪᐃᓯ, 
2005).  ᐃᓅᓯᕐᒧᑦ ᐱᕙᓪᓕᐊᑎᑦᑎᓂᐅᔪᖅ 
ᑐᕌᖓᓪᓗᓂ ᓴᖅᑭᑎᑦᑎᓂᕐᒧᑦ ᐃᖕᒥᓂᒃ 
ᐅᒃᐱᕈᓱᒍᓐᓇᖅᓯᓂᕐᒧᑦ, ᐊᔪᖏᑦᑎᐊᖅᑐᓄᑦ 
ᐃᓄᖕᓄᑦ ᖃᓄᐃᖏᑦᑐᓐᓇᖁᑉᓗᒋᑦ 
ᐃᑲᔪᕐᓂᖃᕐᓗᑎᒡᓗ ᐃᓅᑦᑎᐊᖁᔨᓂᕐᒧᑦ 
ᐃᓅᖃᑎᒌᔭᕐᒥ ᐱᕙᓪᓕᐊᓂᖃᑦᑎᐊᕈᓐᓇᖁᑉᓗᒋᓪᓗ 
ᐃᓅᖃᑎᒌᑦ. ᐃᓅᖃᑎᖃᕐᓂᖅ ᑐᓐᖓᕕᖃᖅᑐᖅ 
ᐃᒃᐱᒍᓱᑦᑎᐊᕆᐊᖃᕐᓂᕐᒧᑦ ᐃᑉᓕᕐᓇᕆᔭᐅᔪᓂᒃ 
ᓄᓇᓂᒡᓗ ᓄᓇᒋᔭᐅᔪᓂᒃ ᐆᒪᔪᓄᑦ ᐊᒻᒪᓗ 
ᐊᖏᖃᑎᒌᒡᓗᑕ ᐃᖕᒥᓂᒃ ᐱᓕᕆᔪᓐᓇᕐᓂᕐᒧᑦ 
ᑕᐃᑉᓱᒪᓂᒥ, ᐅᑉᓗᒥ ᐊᒻᒪᓗ ᓯᕗᓂᒃᓴᒥ ᐊᕙᑎᑦᑎᓐᓂ. 
ᑕᐃᒪᓐᓇ ᐃᓄᐃᑦ ᐊᐅᓚᑦᑎᖃᑦᑕᓚᐅᖅᑐᑦ. ᐃᓄᒃ 
ᐃᒃᐱᒋᔭᐅᑦᑎᐊᖅᖢᓂ ᐃᑲᔪᕈᓐᓇᕐᓂᖓᓄᑦ 
ᐃᑲᔪᖃᑦᑕᕐᓂᖓᓄᑦ ᐃᓅᖃᑎᒥᓂ ᑕᒪᓐᓇ 
ᐊᔭᐅᖅᑐᖅᑕᐅᑦᑎᐊᓚᐅᖅᑐᖅ ᑐᖅᖢᕋᐅᓯᒃᑯᑦ,2 
ᐃᓄᒃ ᐊᑑᑎᖃᕈᓐᓇᖅᓯᖁᑉᓗᒍ ᓯᕗᓂᒃᓴᒧᑦ 
ᐃᓅᖃᑎᒌᖕᓂᐊᖅᑐᓄᑦ (ᑕᕐᕋᓕᒃ ᐊᒻᒪᓗ 
ᔪᐃᓯ, 2005). ᐊᑦᑎᖅᑕᐅᔪᖃᕌᖓᑦ ᓄᑕᕋᖅ 
ᓂᕆᐅᒋᔭᐅᓕᖅᐸᒃᑐᖅ ᐊᔪᖏᑦᑐᓐᓇᖁᑉᓗᒍ 
ᐊᑎᕐᒥᒧᑦ ᐊᑎᕐᒥᑐᓪᓗ ᐃᓕᖅᑯᓯᖃᕋᔭᕐᓂᖓ 

ᐃᓱᒪᒋᔭᐅᓪᓗᓂ. ᑕᐃᒪᓐᓇ, ᐱᒻᒪᕆᐅᑎᑕᐅᔪᖅ 
ᐃᓅᑉ ᐃᑲᔪᖅᓯᒪᓂᖓ ᐃᓅᑦᑎᐊᕈᓐᓇᖁᑉᓗᒋᑦ  
ᓂᕆᐅᒋᔭᐅᔪᖅ ᓄᑕᕋᐅᓂᖅᓴᖅ ᐊᑦᑎᖅᑕᐅᓪᓗᓂ. 
ᑲᑎᑕᐅᓪᓗᑎᒃ ᐱᓕᕆᐊᒃᓴᕆᔭᐅᔪᑦ ᓂᕆᐅᒋᔭᖅ 
ᓄᑕᕋᖅ “ᖃᐅᔨᒪᔪᓐᓇᖁᑉᓗᒍ” ᐱᐅᔪᓂᒃ 
ᓴᖅᑭᑉᐸᓪᓕᐊᔪᓂᒃ ᓴᖅᑭᑦᑐᓂᒃ ᐊᑦᑎᖅᑕᐅᓂᖓᓄᑦ. 
ᑐᖅᖢᕋᕐᓂᖅ ᖃᐅᔨᒪᔭᐅᔪᓂᒃ ᑐᓂᕐᕈᑎᖃᖃᑦᑕᕐᒥᔪᖅ 
ᓴᖅᑭᑎᑦᑎᓂᒃᑯᑦ ᑕᒪᒃᑯᓂᖓ ᓴᓐᖏᔪᓂᒃ 
ᐃᓅᖄᑎᒌᒍᑎᓂᒃ ᐃᓕᖅᑯᓯᑐᖃᑎᒍᑦ ᐊᑐᖅᑕᐅᕙᒃᑐᑦ, 
ᐱᒻᒪᕆᐅᑎᑕᐅᔪᑦ, ᐅᒃᐱᕆᔭᐅᔪᑦ, ᐊᒻᒪᓗ 
ᐃᓕᓐᓂᐊᖅᑎᑦᑎᔾᔪᑏᑦ ᐃᓕᔭᐅᕙᒃᑐᑦ ᐃᓄᖕᓄᑦ, 
ᐊᒻᒪᓗ ᐊᔪᖏᓐᓂᕆᔭᐅᔪᑦ ᖃᐅᔨᒪᓂᕆᔭᐅᔪᑦ 
ᐱᕙᓪᓕᐊᑎᑕᐅᕙᒃᖢᑎᒃ.

ᐃᓅᓯᖅ ᑐᓐᖓᕕᖃᕐᒪᑦ ᓇᑭᓐᖔᕐᓂᕐᒧᑦ ᐊᒻᒪᓗ 
ᐊᑕᐅᓯᐅᓂᕐᒧᑦ ᓇᑭᓐᖔᕐᓂᕐᒧᑦ.  ᑕᒪᓐᓇ 
ᑐᓐᖓᕕᖃᖅᑐᖅ ᐊᑐᕐᓂᕐᒧᑦ ᐊᑐᐊᒐᕆᔭᐅᔪᓂᒃ 
ᐱᕙᓪᓕᐊᑎᑦᑎᓂᕐᒧᑦ ᐃᓅᖃᑎᒌᒃᑐᓂᒃ 
ᐊᒻᒪᓗ ᓂᕆᐅᒋᔭᐅᔪᓂᒃ. ᓇᐅᒃᑯᓗᒃᑖᖅ 
ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ ᐊᑐᐊᒐᑦ, 
ᖃᓄᐃᓕᐅᕈᑎᖃᖅᑐᖅ ᐊᒻᒪᓗ ᖃᓄᐃᓕᐅᕈᑎᑕᓕᒃ 
ᐊᒻᒪᓗ ᐃᓕᓐᓂᐊᖅᑎᑦᑎᓂᐅᔪᖅ ᐃᓗᐃᑦᑐᒃᑯᑦ 
ᐃᓱᒪᒋᔭᐅᓯᒪᓂᖓᒍᑦ (ᓄᓇᕗᑦ ᑐᓐᖓᕕᒃᑯᑦ ᑎᒥᖓ, 
2000b). ᓴᖅᑭᑎᑦᑎᓂᐊᕈᑦᑕ ᐊᖏᖃᑎᒌᒡᓗᑕ 
ᐃᓅᖃᑎᒌᒃᑐᓂᒃ, ᓂᕆᐅᒋᔭᐅᔪᑦ ᐊᒥᖅᑳᕈᑎᓂᕐᒨᖓᔪᑦ 
ᓴᖅᑭᑎᑕᐅᓇᔭᖅᑐᑦ. ᐃᓕᖅᑯᓯᑐᖃᖅ 
ᑐᓐᖓᕕᒋᔭᐅᖕᒥᔪᖅ ᐃᓄᐃᑦ ᐊᔪᖏᓐᓂᕆᔭᖏᑦ, 
ᖃᐅᒪᔨᓂᕆᔭᖏᑦ, ᐱᒻᒪᕆᐅᑎᑕᖏᑦ, ᐅᒃᐱᕆᔭᖏᑦ 
ᐊᒻᒪᓗ ᖃᐅᔨᓯᒪᔭᖏᑦ ᖁᒡᕙᖅᑎᕆᓂᐅᔪᑦ 
ᐊᔪᖏᓐᓂᕆᔭᐅᔪᓂᒃ ᑲᔪᓯᓂᖃᑦᑎᐊᖁᑉᓗᒋᑦ. 
ᑕᒪᓐᓇ ᐋᖅᑭᓯᕙᒃᑐᖅ ᐊᖏᖃᑎᒌᖕᓂᒃᑯᑦ 
ᐱᓕᕆᖃᑎᒌᖕᓂᕐᒥᒃ ᐃᓅᖃᑎᒌᒃᑐᓄᑦ ᐊᒻᒪᓗ 
ᐊᑐᒃᑲᓐᓂᕈᓐᓇᖅᑐᓂᒃ ᐱᑕᖃᕈᓐᓇᖁᑉᓗᒍ 
ᐋᖅᑭᐅᒪᑦᑎᐊᓕᕈᓐᓇᖁᑉᓗᒍᓗ ᓯᕗᓂᒃᓴᕗᑦ.

ᐊᕙᑎᑦᑎᓐᓂ ᑕᐃᒪᐃᑦᑐᖃᕆᐊᖃᖅᑎᓪᓗᒍ 
ᖃᓄᐃᖏᑦᑎᐊᕈᓐᓇᖁᑉᓗᒋᑦ ᐃᓄᐃᑦ ᐊᑐᓂ.

ᐃᓄᐃᑦ ᖃᐅᔨᒪᔭᑐᖃᖓ  ᐋᖅᑭᒃᓱᖅᑕᐅᓯᒪᔪᖅ  
ᐃᓕᖅᑯᓯᑐᖃᑎᒍᑦ ᑐᓐᖓᕕᖃᕈᓐᓇᖁᑉᓗᒋᑦ ᐃᓄᐃᑦ 
ᐊᒻᒪᓗ ᐱᔾᔪᑎᖃᕈᓐᓇᖁᑉᓗᒋᑦ ᑭᓇᐅᓂᕐᒥᓄᑦ 
ᐱᓕᕆᐊᒃᓴᖃᕐᓗᑎᒃ ᐊᑐᐊᒐᑎᒍᑦ.  ᐃᓐᓇᑐᖃᐃᑦ 
ᐅᖃᐅᓯᖃᖃᑦᑕᖅᓯᒪᔪᑦ ᐃᓄᐃᑦ ᖃᐅᔨᒪᔭᑐᖃᖓᓂᒃ 
ᐊᔪᖏᓐᓂᕆᔭᐅᔪᑦ ᐱᕙᓪᓕᐊᑎᑕᐅᓯᒪᓂᖏᓐᓄᑦ 
ᖃᐅᔨᓯᒪᔭᒃᑯᑦ ᓅᑕᐅᖃᑦᑕᖅᓯᒪᑎᓪᓗᒋᑦ 
ᓯᕗᓂᒃᓴᑦᑎᓐᓄᑦ (ᓄᓇᕗᑦ ᑐᓐᖓᕕᒃᑯᑦ ᑎᒥᖓ, 
2000b). ᐃᓗᓕᖃᖅᑐᖅ ᖃᐅᔨᒪᓂᕆᔭᐅᔪᓂᒃ 
ᐊᒻᒪᓗ ᐃᒃᐱᒍᓱᑦᑎᐊᕆᐊᖃᕐᓂᕐᒥᒃ 
ᐊᕙᑎᑦᑎᓐᓂ ᑐᓐᖓᕕᖃᖅᖢᓂ ᐅᒃᐱᕆᔭᐅᔪᓂᒃ 
‘ᓴᐳᓐᓂᐊᖅᑕᐅᓯᒪᓂᖏᓐᓄᑦ’ ᓱᓇᓗᒃᑖᑦ ᐊᒻᒪᓗ 
ᖃᓄᐃᓕᔭᐅᔪᖃᕈᓐᓇᕐᓂᖓᓄᑦ ᐱᑦᑎᐊᖏᑦᑐᖃᖅᐸᑦ 
ᐅᕝᕙᓘᓐᓃᑦ ᐋᓐᓂᖅᓯᔪᖃᖅᐸᑦ. ᑕᐃᒪᐃᒻᒪᑦ, ᐃᓄᐃᑦ 
ᑕᐅᑐᖃᑦᑕᖅᑐᑦ ‘ᐆᒪᔪᑦ’ ᑕᒪᕐᒥᒃ ᐃᓅᓯᖃᕐᒪᑕ.  
ᐆᒃᑑᑎᒋᓗᒍ, ᓯᓚ, ᓯᓚᐅᑉ ᖃᓄᐃᓐᓂᖓ ᐅᑭᐅᑉ 
ᐃᓗᐊᓂ ᓯᑕᒪᐃᖅᑕᕐᓗᒍ ᐊᕕᒃᑐᖅᓯᒪᓂᐅᕙᒃᑐᖅ, 
ᐅᔭᖅᑲᑦ ᐊᒻᒪᓗ ᐃᒪᐅᑉ ᖃᓄᐃᓐᓂᖓ 
ᐃᓚᐅᖃᑕᐅᔪᑦ ᑕᒪᑐᒧᖓ ᐃᓱᒪᒋᔭᐅᔪᒧᑦ.  ᐃᓄᐃᑦ 
ᖃᐅᔨᒪᔭᑐᖃᖓ ᐃᒃᐱᒋᔭᐅᑦᑎᐊᕐᓇᖅᑐᖅ 
ᓇᓗᓇᐃᔭᖅᑕᐅᓯᒪᓪᓗᓂ ᒪᓕᒐᑎᒍᑦ 
ᐃᓄᑦᓯᐸᒍᑎᒃᑯᑦ ᐃᓕᓐᓂᐊᖅᑎᑦᑎᔾᔪᑕᐅᓪᓗᑎᒃ. 
ᑕᒪᒃᑯᐊ ᐃᓕᓐᓂᐊᖅᑎᑦᑎᔾᔪᑏᑦ ᒪᓕᒃᑕᐅᖏᑉᐸᑕ 
ᐃᖢᐊᖏᓕᐅᕈᑎᖃᓕᖅᑐᖃᕈᓐᓇᖅᑐᖅ 
ᐃᓕᑕᕆᔭᐅᔭᕆᐊᓕᖕᓂᒃ, 
ᐱᐅᖏᓐᓃᔭᖅᑐᖃᕆᐊᖃᖅᖢᓂ ᐊᒻᒪᓗ 
ᐋᖅᑭᒃᑕᐅᓗᓂ.  ᐋᔩᖃᑎᒌᖕᓂᖅ 
ᐅᕝᕙᓘᓐᓃᑦ ᐱᓕᕆᖃᑎᒌᒡᓗᓂ 
ᐊᖏᖃᑎᒌᖕᓂᖅ ᐃᓱᒪᓕᐅᑦᑎᐊᕈᓐᓇᖁᑉᓗᒋᑦ 
ᐃᑲᔫᑕᐅᕙᒃᑐᖅ  ᐋᖅᑭᒋᐊᖅᓯᓂᕐᒧᑦ 
ᑕᒪᒃᑯᓂᖓ ᐃᖢᐊᖏᓕᐅᕈᑕᐅᔪᓂᒃ, ᐊᒻᒪᓗ 
ᐋᖅᑭᒋᐊᕈᑕᐅᕙᒃᖢᓂ ᓴᐃᒪᔪᒦᑦᑐᓐᓇᖅᓯᖁᑉᓗᒋᑦ  
ᐋᖅᑭᐅᒪᑦᑎᐊᓕᕈᓐᓇᖁᑉᓗᒋᓪᓗ.

ᓄᓇᓕᖕᓄᑦ ᓅᑎᕆᓂᖅ ᓄᖅᑲᖓᑎᑦᑎᓚᐅᖅᑐᖅ 
ᐃᓄᐃᑦ ᖃᐅᔨᒪᔭᑐᖃᖏᑦ ᑲᔪᓯᑦᑎᐊᕋᔭᕐᓂᖏᓐᓄᑦ. 
ᐸᕐᓇᐅᑕᐅᓯᒪᔪᖅ ᑲᑎᑕᐅᓂᖏᓐᓄᑦ ᐃᓄᐃᑦ 

ᑲᓇᑕᒥ ᓴᖅᑭᓚᐅᖅᑐᖅ ᑲᓇᑕᒥ ᐃᓄᐃᑦ  
ᓅᑎᑕᐅᓪᓗᑎᒃ ᓄᓇᓕᖕᓄᑦ ᓄᓇᕗᒥ.  ᐃᓛᓐᓂᒃᑯᑦ 
ᒫᓐᓇᑳᓪᓛᓗᒃ ᓅᑎᑕᐅᖃᑦᑕᓚᐅᖅᑐᑦ. 
ᐊᒥᓱᑦ ᐃᓄᐃᑦ ᐃᓅᓯᕆᓚᐅᖅᑕᒥᓂᒃ 
ᕿᒪᐃᑎᑕᐅᓪᓗᑎᒃ ᓅᑎᑕᐅᓪᓗᑎᒃ 
ᓱᖏᐅᑎᓯᒪᖏᑕᖏᓐᓄᑦ.  ᐃᓕᖅᑯᓯᑐᖃᕆᔭᖓ 
ᐅᐸᒃᓯᑐᐃᓐᓈᓗᖃᑦᑕᕋᔭᖏᓐᓂᕐᒧᑦ ᐊᒻᒪᓗ 
ᓴᐃᒪᑎᑦᑎᔪᒪᓂᖅ ᐊᒥᓱᑦ ᐊᔭᐅᖅᑐᖅᑕᐅᓂᖃᓕᖅᖢᑎᒃ 
ᐊᐅᓚᑕᐅᓕᖅᖢᑎᒃ (ᐸᐅᒃᑑᑎᑦ, 2006).  
ᐃᓐᓇᑐᖃᐃᑦ ᐋᓐᓂᖅᓯᒪᔪᑦ ᐊᐃᑦᑖᕈᓱᒃᑐᑦ  ᑕᒪᓐᓇ 
ᐃᓱᒪᓕᐅᕈᑕᐅᓚᐅᕐᓂᖓᓄᑦ,  ᐊᒻᒪᓗ ᐃᓄᐃᑦ 
ᐋᓐᓂᖅᓯᒪᓂᖏᑦ, ᑐᑭᓯᔭᐅᓕᑕᐃᓐᓇᖅᑐᑦ ᓄᓇᕗᒥ.  
ᐃᓕᑕᕆᔭᐅᕙᓪᓕᐊᓕᖅᑐᑦ ᒪᒥᓴᕆᐊᖃᕐᓂᖏᓐᓄᑦ 
(ᓄᓇᕗᑦ ᑐᓐᖓᕕᒃᑯᑦ ᑎᒥᖓ, 2000b).

ᓄᒃᑎᖅᑎᕆᓂᒃᑯᑦ ᓴᖅᑭᑎᑦᑎᓯᒪᔪᑦ 
ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐱᓕᕆᕝᕕᖕᓂᒡᓗ 
ᓇᑉᐸᖅᑎᖅᑕᐅᓯᒪᖏᑦᑐᑦ ᐃᓱᒪᒋᔭᐅᓪᓗᑎᒃ ᐃᓄᐃᑦ 
ᐃᓕᖅᑯᓯᑐᖃᖏᑦ ᐊᒻᒪᓗ ᐃᓅᖃᑎᒌᖕᓂᖏᑦ, 
ᐊᒻᒪᓗ ᑕᐃᒪᐃᑎᓪᓗᒍ ᓈᒻᒪᖏᑦᑐᑦ ᐃᓄᖕᓄᑦ 
ᓄᓇᕐᔪᐊᕐᒥ.  ᐃᓐᓇᑐᖃᐃᑦ ᐅᔾᔨᕈᓱᒃᑐᑦ 
ᐱᓕᕆᕝᕖᑦ ᓴᓇᔭᐅᒃᑲᓐᓂᕆᐊᖃᕐᓂᖏᓐᓄᑦ 
ᑐᓐᖓᕕᖃᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
(ᓄᓇᕗᑦ ᒐᕙᒪᒃᑯᖏᑦ, 2004) ᑕᒪᓐᓇ 
ᑲᒪᒋᔭᐅᔪᓐᓇᖁᑉᓗᒍ.  ᒪᓕᒐᐃᑦ ᑕᑯᑎᑦᑎᓯᒪᔪᑦ 
ᐃᓗᐃᑦᑐᒃᑯᑦ ᓄᓇᕐᔪᐊᕐᒥ ᑐᓐᖓᕕᖃᖅᖢᑎᒃ 
ᐅᒃᐱᕆᔭᐅᔪᓂᒃ ᓴᐳᓐᓂᐊᕈᑎᒃᓴᖃᕐᒪᑦ 
ᓱᓇᓗᒃᑖᓄᑦ, ᐋᖅᑭᐅᒪᔪᓐᓃᖅᑐᖃᖅᐸᑦ 
ᖃᓄᖅᑑᕈᑎᖃᕆᐊᖃᕐᒪᑦ.  ᐅᔾᔨᖅᑐᐃᓐᓇᕆᐊᖃᕐᓂᖅ 
ᒪᓕᒐᓂᒃ ᐋᖅᑭᐅᒪᑎᑦᑎᕙᒃᑐᖅ ᐊᒻᒪᓗ ᐃᓄᐃᑦ 
ᑐᓐᖓᕕᖃᑦᑎᐊᕐᓂᖅᓴᐅᓪᓗᑎᒃ ᐅᒃᐱᕐᓂᖓᒍᑦ.  
ᒪᓕᒃᑕᐅᔭᕆᐊᖃᓪᓚᑦᑖᖅᑐᑦ ᑕᒪᒃᑯᐊ ᒪᓕᒐᑦ 
ᐊᒻᒪᓗ ᐃᓕᓐᓂᐊᖅᑎᑦᑎᔭᕆᐊᖃᕐᓂᖅ ᑕᒪᒃᑯᓂᖓ 
ᓂᕆᐅᒋᔭᐅᔪᓂᒃ, ᐃᓐᓇᑐᖃᐃᑦ ᐊᒻᒪᓗ ᐊᖓᔪᖅᑳᑦ 
ᐅᖃᕋᔪᒃᑐᑦ “ᐃᓅᑦᑎᐊᕈᓐᓇᖁᑉᓗᒋᑦ” ᐅᕝᕙᓘᓐᓃᑦ 
“ᐃᓅᔪᓐᓇᖁᑉᓗᒋᑦ ᐃᓗᐊᖏᓕᐅᕈᑎᖃᖁᓇᒋᑦ.”  
ᑕᒪᒃᑯᐊ ᐃᓕᖅᑯᓯᑐᖃᑎᒍᑦ ᐃᓕᓐᓂᐊᖅᑎᑦᑎᔾᔪᑏᑦ 
ᐃᑲᔫᑕᐅᔪᑦ ᖃᓄᖅᑑᕈᑕᐅᔪᓐᓇᖅᖢᑎᒡᓗ 
ᐃᓅᑦᑎᐊᕈᓐᓇᕐᓂᕐᒧᑦ.  ᓴᖅᑭᑎᑦᑎᔪᑦ ᑐᓐᖓᕕᒃᓴᒥᒃ 
ᐃᓅᑦᑎᐊᕈᓐᓇᕐᓂᕐᒧᑦ ᐊᒻᒪᓗ ᓯᕗᓂᒃᓴᒥ 

ᖃᓄᐃᖏᑦᑐᓐᓇᖁᑉᓗᒋᑦ.  ᐃᓱᒪᖏᓐᓂᖅ 
ᐅᕝᕙᓘᓐᓃᑦ ᓯᖁᒥᑦᑎᓂᖅ ᑕᒪᒃᑯᓂᖓ ᒪᓕᒐᓂᒃ 
ᑐᓴᖅᑎᑦᑎᖃᑦᑕᕆᐊᓖᑦ ᐊᒻᒪᓗ ᓈᒻᒪᒃᑐᒧᑦ ᐅᑎᕐᓗᑎᒃ.  
ᑕᒪᓐᓇ ᖃᓄᐃᒍᓐᓃᕈᑕᐅᔪᓐᓇᖃᑦᑕᖅᑐᖅ. ᑕᒪᓐᓇ 
ᐋᔩᖃᑎᒌᖕᓂᐅᓂᕋᖅᑕᐅᔪᖅ.
ᓄᓇᓕᖕᓄᑦ ᓅᑕᐅᓂᖃᖅᑎᓪᓗᒋᑦ ᐋᔩᖃᑎᒌᖕᓂᖅ

ᐊᒻᒪᓗ ᐱᓕᕆᐊᒃᓴᕆᔭᐅᔪᑦ ᐃᓄᖕᓄᑦ 
ᐃᑲᔪᕈᓐᓇᖁᑉᓗᒋᑦ ᐃᓇᖏᖅᑕᐅᓚᐅᖅᑐᑦ 
ᐃᓅᓯᓕᕆᓂᕐᒨᖓᔪᓂᒃ ᐊᑐᖅᑕᐅᔪᓐᓇᖅᑐᓂᒃ 
ᐊᒻᒪᓗ ᐱᓕᕆᕝᕕᖕᓂ ᐋᖅᑭᒃᓱᖅᑕᐅᓯᒪᔪᓂᒃ 
ᐊᐅᓚᑦᑎᔪᓐᓇᕐᓂᕐᒧᑦ ᑕᒪᒃᑯᓂᖓ 
ᐃᓅᓯᓕᕆᔾᔪᑕᐅᔭᕆᐊᓕᖕᓂᒃ.  ᐊᐃᑦᑖᖑᒐᓗᐊᖅ 
ᐱᓕᕆᕝᕖᑦ ᓲᕐᓗ ᐃᓕᓐᓂᐊᕐᕖᑦ, ᐋᓐᓂᐊᕐᕖᑦ, 
ᐃᓄᓕᕆᔨᒃᑯᑦ ᐊᒻᒪᓗ ᐊᓄᓪᓚᒃᓰᕝᕖᑦ, 
ᐊᐅᓪᓛᕈᓐᓇᖅᑐᑦ ᖃᑉᓗᓈᑦ ᐃᓅᓯᖏᑦᑎᒍᑦ, 
ᑲᔪᓯᓂᖃᑦᑎᐊᖅᓯᒪᖏᑦᑐᑦ ᑲᓇᑕᐅᑉ 
ᐅᑭᐅᖅᑕᖅᑐᖓᓂ (ᓄᓇᕗᑦ ᑐᓐᖓᕕᒃᑯᑦ ᑎᒥᖓ, 
2000b).  ᐊᒥᒐᖅᑐᑦ ᐊᑐᖅᑕᐅᔪᓐᓇᖅᑐᑦ ᐊᒻᒪᓗ 
ᐃᑲᔪᕈᓐᓇᖅᑐᑦ ᐊᒥᒐᕐᓂᖏᑦ ᐱᔭᕆᐊᑐᓂᖅᐹᑦ 
ᑲᒪᒋᓂᐊᕐᓗᒋᑦ. ᑕᒪᑐᒪ ᐅᖓᑖᒍᑦ ᐱᒻᒪᕆᐊᓗᖕᒥ 
ᐱᑕᖃᖅᑐᖅ ᐊᑐᖅᑕᐅᔪᓐᓇᖅᑐᑦ ‘ᑐᕌᖓᖏᑦᑐᑦ’ 
ᐃᓄᐃᑦ ᐃᓱᒪᒋᔭᖏᓐᓄᑦ ᐊᒻᒪᓗ ᐊᒥᓱᐃᖅᖢᑎᒃ 
ᒪᓕᖏᑦᑐᑦ ᐅᒃᐱᕆᔭᐅᔪᓄᑦ ᐊᒻᒪᓗ 
ᐱᒻᒪᕆᐅᑎᑕᐅᔪᓄᑦ ᐃᓄᖕᓄᑦ.  ᐆᒃᑑᑎᒋᓗᒍ, 
ᐃᖅᑲᖅᑐᐃᔪᓕᕆᓂᖅ ᐊᓄᓪᓚᒃᑎᑦᑎᓇᓱᖃᑦᑕᕐᓂᖓ 
ᑎᒍᔭᐅᕙᒃᑐᓪᓗ ᒪᓕᖏᓐᓂᖅᓴᐅᔪᖅ ᐃᓄᐃᑦ 
ᐃᓕᖅᑯᓯᑐᖃᖏᓐᓄᑦ ᐋᖅᑭᒋᐊᖅᓯᓇᓱᖃᑦᑕᕐᓂᖏᓐᓄᑦ, 
ᐃᓱᒪᒋᔪᓐᓇᐃᖅᓯᖃᑦᑕᕐᓂᖏᓐᓄᑦ ᓴᐃᒪᔪᒧᑦ 

ᑕᐃᑉᓱᒪᓂᑐᖃᖅ ᐃᓄᐃᑦ 
ᖃᓄᐃᓕᒋᐊᖃᑦᑕᓚᐅᕐᓂᖏᑦ ᐃᓅᖃᑎᒌᖕᓂᐅᑉ 
ᒥᒃᓵᓄᑦ ᐊᑐᖅᑕᐅᒃᑲᓐᓂᕆᐊᖃᓕᖅᑐᖅ.  ᐃᓄᐃᑦ 
ᐃᖕᒥᓂᒃ ᑲᒪᓇᓱᒋᐊᓖᑦ ᐃᓅᖃᑎᒥᓂᒃ, ᑕᑯᑎᑦᑎᓗᑎᒃ 
ᖃᓄᖅ ᐃᓅᔭᕆᐊᖃᕐᒪᖔᑕ ᐊᑐᕐᓗᑎᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᖃᐅᔨᒪᔭᖏᑦᑎᒍᑦ, ᐊᑐᕐᓗᑎᒃ 
ᐊᑐᖃᑦᑕᖅᓯᒪᔭᖏᓐᓂᒃ ᑲᒪᓂᐊᕐᓂᕐᒧᑦ ᐃᓅᖃᑎᒥᓂᒃ, 
ᐃᓅᑦᑎᐊᕐᓂᖅᓴᐅᓕᕈᓐᓇᖁᑉᓗᒋᑦ. (ᓄᓇᕗᑦ 
ᑐᓐᖓᕕᒃᑯᑦ ᑎᒥᖓ, ᓄᓇᕗᒻᒥ ᐃᓅᖃᑎᒌᒃᑐᓕᕆᔨᒃᑯᑦ 
ᑲᑎᒪᔨᖏᑦ, 2000a:20)

ᐊᑕᐅᓯᖅ ᐅᔾᔨᕆᓗᐊᖅᑕᕋ, 
ᑕᐃᒪᐃᒃᑲᓐᓂᔾᔮᕈᓐᓃᕋᓗᐊᖅᑐᒍᑦ, ᐊᖓᔪᖅᑳᕗᑦ 
ᐅᕙᑦᑎᓐᓂᒃ ᑐᓐᖓᕕᓕᐊᖅᑎᑦᑎᓚᐅᕐᒪᑕ.  
ᐅᖃᖏᒃᑲᓗᐊᖅᖢᑎᒃ, ‘ᑐᓐᖓᕕᖃᓕᕈᓐᓇᖁᑉᓗᑎᑦ’, 
ᓇᓗᓇᓚᐅᖏᑦᑐᖅ ᑐᓐᖓᕕᖃᕆᐊᖃᕐᓂᕗᑦ 
ᓯᕗᓪᓕᖅᐸᐅᑎᑕᐅᓚᐅᕐᒪᑦ ᐸᕐᓇᐃᓂᖓᒍᑦ.  
ᐃᓱᒪᒋᓕᖅᖢᒍ, ᑕᑯᔪᓐᓇᖅᑐᖓ 
ᑐᓐᖓᕕᖃᑦᑎᐊᓚᐅᕐᓂᑉᑎᓐᓄᑦ. (ᒥᐊᕆᔭᓄ 
ᐊᐅᐱᓛᕐᔪᒃ, ᓄᓇᕗᑦ ᒐᕙᒪᒃᑯᖏᑦ, 
ᐃᓕᓐᓂᐊᖅᑐᓕᕆᔨᒃᑯᑦ, 2007:20)

ᐅᑎᕐᓂᖅᓴᐅᓇᓱᖃᑦᑕᕐᓂᖏᓐᓄᓪᓗ 
(ᕋᔅ, 1992; ᐸᐅᒃᑑᑎᑦ, 2006).  
ᐃᓅᖃᑎᒌᖕᓂᕐᒧᑦ ᓇᓗᓕᐅᖅᑲᓯᒪᒍᑕᐅᔪᖅ 
ᐃᓱᒫᓘᑕᐅᖃᑦᑕᖅᓯᒪᓪᓚᕆᒃᑐᖅ ᐊᒻᒪᓗ 
ᐱᑕᖃᕈᓐᓃᖅᖢᑎᒃ ᐊᑑᑎᖃᕋᔭᖅᑐᑦ ᐃᓄᖕᓄᑦ 
ᖃᓄᐃᖏᔾᔪᑕᐅᖃᑦᑕᖅᓯᒪᔪᓄᑦ - ᐃᓐᓇᑐᖃᐃᑦ, 
ᖃᑕᓐᖑᑎᒌᑦ, ᐃᓚᒌᑦ ᐊᒻᒪᓗ ᐅᒃᐱᕆᔭᐅᔪᑦ.

ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ, ᐋᓐᓂᐊᖏᓐᓇᔭᕐᓂᖅ 
ᐃᓅᑦᑎᐊᕈᒪᓂᖅ ᑐᓐᖓᕕᖃᖅᑐᖅ ᓴᓐᖏᔪᒃᑯᑦ 
ᖃᐅᔨᒪᓗᓂ ᑭᓇᐅᖕᒪᖔᕐᒥ ᐊᒻᒪᓗ ᓇᑭᓐᖔᕐᒪᖔᕐᒥ, 
ᑐᑭᓯᐅᒪᓂᖅ ᐱᔾᔪᑎᒥᓂᒃ ᐊᒻᒪᓗ ᐱᓕᕆᐊᒃᓴᖏᓐᓂᒃ 
ᐃᓅᖃᑎᒌᖕᓂᕐᒧᑦ ᐃᑲᔫᑕᐅᓇᔭᖅᑐᓄᑦ 
ᐱᐅᓯᕚᓪᓕᕈᓐᓇᖁᑉᓗᒍ ᖃᓄᐃᖏᑦᑎᐊᕈᓐᓇᕐᓂᖅ 
ᐊᒻᒪᓗ ᑲᒪᓂᖅ ᐃᓅᖃᑎᒥ, ᐊᒻᒪᓗ ᖁᔭᓕᓂᖅ 
ᐊᔪᖏᓐᓂᕆᔭᐅᔪᓂᒃ  ᐊᔪᖏᓐᓂᖃᖅᑎᓪᓗᒋᑦ 
ᐃᓄᐃᑦ  ᐃᑲᔪᕈᓐᓇᕐᓂᕐᒧᑦ.  ᑕᒪᓐᓇ ᐃᒻᒪᖄ 
ᐃᓅᑦᑎᐊᕈᓐᓇᕐᓂᕐᒧᑦ ᐃᖕᒥᓂᒃ ᐱᓕᕆᔪᓐᓇᕆᐊᓖᑦ 
ᐊᒻᒪᓗ ᐊᖏᖃᑎᒌᒍᓐᓇᕐᓗᑎᒃ.  ᐃᓄᐃᑦ 
ᐃᓅᖄᑎᒌᒃᑐᑦ ᓄᓇᕐᔪᐊᕐᒥ ᐊᓯᐅᔨᓯᒪᔫᔭᕐᒥᔪᑦ − 
ᑳᒃᑐᑦ ᐊᒥᓲᖃᑦᑕᖅᖢᑎᒃ, ᓄᑕᖅᑲᑦ ᖁᐃᓂᓗᐊᖅᑐᑦ, 
ᒪᒃᑯᒃᑐᑦ ᐃᖕᒥᓃᖃᑦᑕᖅᑐᑦ, ᖃᑕᓐᖑᑎᒌᑦ 
ᐱᑦᑎᐊᕈᑎᔪᓐᓃᖃᑦᑕᖅᑐᑦ, ᓇᐃᒪᐅᖅᓴᖃᑦᑕᖅᑐᑦ, 
ᓄᑕᖅᑲᑦ ᐱᑦᑎᐊᖅᑕᐅᖃᑦᑕᖏᑦᑐᑦ, ᐋᓐᓂᐊᖃᑦᑕᖅᑐᑦ 
ᐊᒻᒪᓗ ᐃᓅᓯᖅ ᑕᑭᓂᖅᓴᐅᓇᔭᖅᖢᓂ 
ᓇᐃᓪᓕᒋᐊᖅᓯᒪᖃᑦᑕᕐᓂᖓ (ᓄᓇᕗᑦ ᑐᓐᖓᕕᒃᑯᑦ 
ᑎᒥᖓ, 2000b; ᐅᑭᐅᖅᑕᖅᑐᒥ ᑲᑎᒪᔩᑦ, 
2005). ᐃᓐᓇᑐᖃᐃᑦ ᐅᑉᓗᒥ ᐃᓱᒪᔪᑦ ᑭᓯᐊᓂ 
ᐋᖅᑭᒋᐊᕋᔭᖅᐸᑕ ᐃᓄᐃᑦ ᐃᓅᖃᑎᒌᖕᓂᖏᑦ, 
ᑐᓐᖓᕕᖃᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, 
ᐋᖅᑭᒋᐊᖏᑐᐃᓐᓇᖅᐸᑕ ᐃᓅᖃᑎᒌᑦᑎᐊᔾᔮᖏᑦᑐᑦ.

ᖃᓄᖅ ᐊᒃᑐᖅᓯᓂᐊᕐᓂᖓ ᐊᑐᕐᓗᓂ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᑐᓐᖓᕕᒋᔭᐅᓕᕈᓐᓇᖁᑉᓗᒍ 
ᐋᓐᓂᐊᖅᑕᐃᓕᒪᓂᕐᒧᑦ 
ᐃᓅᖃᑎᒌᑦᑎᐊᕐᓂᕐᒧᓪᓗ ᒪᓕᒐᑎᒍᑦ 
ᖃᓄᐃᓕᐅᕈᑎᒃᑯᓪᓗ

ᓴᓐᖏᔪᒃᑯᑦ ᖃᓄᐃᓕᒋᐊᕐᓂᖅ 
ᐱᒋᐊᕈᑕᐅᓪᓚᕆᖃᑦᑕᖅᑐᖅ ᐃᓄᐃᑦ 
ᖃᐅᔨᒪᔭᑐᖃᖏᑦᑎᒍᑦ. ᐃᓄᓐᖑᓂᒃᑯᑦ, 
ᐅᔾᔨᕈᓱᒋᐊᖃᖅᑐᒍᑦ ᓄᑕᖃᐅᑉ ᐃᔪᒪᔭᖏᓐᓂᒃ 
ᐱᔫᒥᒋᔭᖏᓐᓂᒃ ᐊᒻᒪᓗ ᐊᒃᓱᕉᑎᒋᓗᒋᑦ.  
ᐱᓕᒻᒪᒃᓴᕐᓂᒃᑯᑦ, ᐊᔪᖏᓐᓂᕆᔭᐅᔪᓂᒃ 
ᑕᐅᑐᒋᐊᖃᖅᑐᒍᑦ ᐃᓄᖕᒧᑦ. ᐊᔩᖃᑎᒌᖕᓂᒃᑯᑦ, 
ᐃᓄᐃᑦ ᓴᐃᒪᓂᕐᒧᑦ ᐅᑎᖅᑎᑕᐅᖃᑦᑕᕆᐊᓖᑦ 
ᐃᓕᑕᖅᓯᓂᒃᑯᑦ ᓴᓐᖏᓂᕆᔭᐅᔪᓂᒃ  ᐊᒻᒪᓗ 
ᐃᑲᔪᖅᑐᐃᓂᐅᕙᒃᑐᓂᒃ ᐋᖅᑭᒋᐊᖅᓯᓂᕐᒧᑦ 
ᐊᑐᓕᖅᑎᕆᓂᕐᒧᓪᓗ ᒪᒥᓴᕐᓂᕐᒥᒃ ᐊᒻᒪᓗ ᐅᑎᕐᓗᑎᒃ 
ᐃᓕᖅᑯᓯᑐᖃᑎᒍᑦ ᖃᓄᐃᖏᓐᓂᐅᕙᒃᑐᒧᑦ. 
ᐊᑐᓂ ᐃᓄᐃᑦ ᐃᓕᑕᕆᔭᐅᕙᒃᑐᑦ 
ᓴᓐᖏᓂᕆᔭᖏᓐᓄᑦ ᐊᒻᒪᓗ ᐊᑐᓂ ᖃᑕᓐᖑᑎᒌᑦ 
ᓄᓇᖅᑲᑎᒌᒡᓘᓐᓃᑦ ᐃᓕᑕᕆᐅᔭᖃᑦᑕᕐᒥᔪᑦ 
ᐃᑲᔪᖃᑦᑕᕐᓂᖏᓐᓄᑦ ᖁᒡᕙᖅᑎᕆᓂᕐᒧᑦ 
ᐃᓅᖃᑎᒌᑦᑎᐊᕐᓂᕐᒥᒃ.  ᐃᓅᑉ ᓴᓐᖏᓂᕆᔭᖓ 
ᐅᔾᔨᕆᔭᐅᒃᐸᑦ, ᐱᕈᖅᐸᓪᓕᐊᔾᔪᑕᐅᕙᒃᑐᖅ ᐃᓄᖕᒧᑦ 
ᐱᕙᓪᓕᐊᔪᓐᓇᖁᑉᓗᒍ. ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ, 
ᐃᓕᖅᑯᓯᑐᖃᑎᒍᑦ ᖃᓄᐃᓕᐅᕈᑎᖃᖃᑦᑕᕐᒥᔪᑦ 
ᐃᑲᔪᖅᑑᑎᒃᓴᓂᒃ ᐊᑐᖅᑕᐅᔪᓐᓇᖅᑐᓂᒃ 
ᐱᕙᓪᓕᐊᑎᑦᑎᓂᕐᒧᑦ  ᑐᓐᖓᕕᖃᖅᖢᑎᒃ 
ᖁᒡᕙᖅᑎᕆᓂᕐᒧᑦ ᓴᓐᖏᓂᕆᔭᐅᔪᓂᒃ.

ᐱᒻᒪᕆᐅᔪᖅ ᐊᒥᓱᓄᑦ ᐃᓄᐃᑦ ᓄᓇᖁᑎᖏᓐᓄᑦ  
ᖃᓄᐃᓕᐅᕈᑏᑦ ᓇᐅᒃᑯᑐᐃᓐᓇᖅ ᓴᖅᑭᐅᒪᒐᔪᖏᒻᒪᑕ.  
ᐱᑕᖃᖏᑐᐃᓐᓇᕆᐊᓕᒃ ᐱᑕᖄᕐᔪᒡᓗᓂᓘᓐᓃᑦ 
ᐃᓱᒪᓕᕆᔨᓂᒃ. ᐃᓛᓐᓂᒃᑯᑦ ᓄᓇᓖᑦ 
ᓇᔭᖑᐊᖃᖏᑐᐃᓐᓇᕆᐊᓖᑦ ᐊᖓᔪᖅᑳᒥ 
ᐅᕝᕙᓘᓐᓃᑦ ᓇᔭᖑᐊᑭᒃᓴᕐᓗᑎᒃ.  ᐃᕐᓂᓱᒃᓰᔨᒃᓴᓂᒃ 
ᐃᓕᓐᓂᐊᖅᑐᖃᖅᑐᖅ ᒪᕐᕈᐃᓐᓇᕐᓂᒃ ᓄᓇᓕᖕᓂ 
ᓄᓇᕗᒥ, ᑲᖏᖅᖠᓂᕐᒥ ᐊᒻᒪᓗ ᐃᖃᓗᒃᑑᑦᑎᐊᕐᒥ. 
ᐃᓄᓕᕆᔨᖃᖏᑐᐃᓐᓇᕆᐊᖃᖃᑦᑕᕆᓪᓗᑎᒡᓗ 
ᖃᑉᓯᑲᓪᓚᖕᓂᒃ ᑕᖅᑭᓂᒃ.  
ᐳᑭᖅᑕᓕᑭᒃᓴᖃᑦᑕᖅᖢᑎᒡᓗ ᐊᒻᒪᓗ 
ᐳᑭᖅᑕᓕᖃᓕᕌᖓᑦ, ᐅᐸᒍᑎᖏᖃᑦᑕᕆᓪᓗᑎᒃ 
ᐊᒥᓱᓄᑦ ᐅᖃᓗᒃᑐᓄᑦ.  ᒐᕙᒪᒃᑯᑦ ᐃᑲᔫᑎᒃᓴᖏᑦ 
ᐊᒥᒐᖅᑎᓪᓗᒋᑦ ᐊᒃᓱᕈᕐᓇᖅᑐᒃᑰᕈᑕᐅᓕᖅᐸᒃᑐᖅ 
ᓄᓇᓕᖕᓄᑦ  ᑭᐅᓯᖃᑦᑕᕆᐊᖃᕋᓗᐊᖅᑎᓪᓗᒋᑦ 
ᐊᒃᓱᕈᕐᓇᖅᑐᒃᑰᖅᑐᓂᒃ, ᑕᐃᒪᐅᒋᓪᓗᑎᒃ 
ᐋᓐᓂᐊᖅᑐᓕᕆᓂᒃᑯᑦ ᐊᒥᒐᖅᑐᑦ 
ᐋᓐᓂᐊᖅᑕᐃᓕᒪᔾᔪᑕᐅᓇᔭᖅᑐᑦ 
ᖃᓄᐃᖏᔾᔪᑕᐅᓇᔭᖅᑐᓪᓗ. ᐃᓄᐃᑦ ᓄᓇᖁᑎᖏᓐᓂᒃ 
ᓄᑕᕋᓕᒻᒪᕆᐊᓗᒃ ᒪᒃᑯᒃᑐᓪᓗ ᐊᒥᓲᓪᓗᑎᒃ, ᐊᒥᓱᑦ 

ᑳᖃᑦᑕᖅᑐᑦ ᐃᒡᓗᑭᒃᓴᖅᖢᑎᒡᓗ ᐊᒻᒪᓗ ᐃᒡᓗᐃᑦ 
ᓈᒻᒫᓂᒍᓐᓇᖏᑦᑐᑦ,  ᓂᕿᑦᑎᐊᕙᖃᕈᓐᓇᖏᑦᑐᑦ, 
ᐋᓐᓂᐊᕋᔪᒃᖢᑎᒡᓗ, ᖁᐱᕐᕈᖅᑖᕋᔪᒃᖢᑎᒡᓗ 
(ᓄᓇᕗᑦ ᑐᓐᖓᕕᒃᑯᑦ ᑎᒥᖓ, 2000b; 
ᓈᓴᐃᔩᑦ ᑲᓇᑕᒥ, 2001).  ᐊᕙᑎᑦᑎᓐᓂ, 
ᑲᒪᔪᓐᓇᕐᓂᖅ ᐃᓅᖃᑎᒌᑦᑎᐊᕐᓂᕐᒥᒃ ᐃᓗᒃᑯᑦ 
ᓴᐳᓐᓂᐊᕈᑕᐅᔪᓐᓇᖅᑐᖅ ᑭᖑᓪᓕᖅᐹᒃᑯᑦ. ᐊᑐᐊᒐᐃᑦ 
ᐊᑐᖃᑦᑕᕐᓂᕐᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐸᐸᑦᑎᓂᐅᓯᒪᔪᖅ ᐃᓄᐃᑦ ᐃᓕᖅᑯᓯᑐᖃᖏᓐᓂᒃ 
ᐊᒥᓱᓂᒃ ᐅᑭᐅᓂᒃ. ᐃᓅᖃᑎᒌᑦᑎᐊᕐᓂᕐᒧᑦ 
ᐅᑎᕐᓂᕐᒧᑦ ᐱᑎᒃᓯᑎᑐᑦ ᐆᒃᑑᑕᐅᖅᑲᐅᔪᑎᑐᑦ, ᐃᓄᐃᑦ 
ᑎᒍᓯᒃᑲᓐᓂᕈᓐᓇᕋᔭᖅᑐᒃᓴᐅᔪᑦ ᐃᓅᑦᑎᐊᕈᓐᓇᕐᓂᕐᒥᒃ 
ᑲᒪᓗᑎᒃ ᐋᓐᓂᐊᖅᑕᐃᓕᒪᔾᔪᑎᓂᒃ ᐃᓅᖃᑎᒌᒍᑎᓂᒃ 
ᐅᑉᓗᒥ ᖃᐅᔨᓯᒪᔭᖏᓐᓂᒃ. ᖃᐅᔨᓴᖅᑕᐅᓂᖃᖅᐸᑦ 
ᐱᒻᒪᕆᐊᓗᒃᑯᑦ ᐊᑐᓕᖅᑎᕆᓂᕐᒧᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᑕᒪᒃᑯᓄᖓ, ᐊᒃᑐᖅᓯᓂᐅᔪᑦ 
ᐅᑯᓂᖓ ᐃᓗᓕᖃᕐᓂᐊᖅᑐᑦ (ᓄᓇᕗᑦ ᑐᓐᖓᕕᒃᑯᑦ 
ᑎᒥᖓᓂᖔᖅᑐᖅ, 23-27):

•	 ᐊᑐᐃᓐᓇᐅᑎᑦᑎᓂᖅ ᑲᔪᓯᓂᖃᖅᑐᒃᑯᑦ 
ᐋᓐᓂᐊᖅᑕᐃᓕᒪᔾᔪᑎᓂᒃ ᖃᓂᓐᓂᖅᓴᐅᔪᓂᒃ 
ᐊᖏᕐᕋᒧᑦ;

•	 ᐱᕈᖅᑎᑦᑎᒃᑲᓐᓂᕐᓂᖅ ᐊᑐᖅᑕᐅᔪᓐᓇᖅᑐᓂᒃ 
ᓄᓇᓕᖕᓂ ᐃᑲᔪᖅᑑᑎᒃᓴᓂᒃ 
ᐃᓅᖃᑎᒌᑦᑎᐊᕐᓂᕐᒥᒃ;

•	 ᐃᓕᑕᖅᓯᓂᖅ ᐊᒻᒪᓗ ᐃᑲᔪᖅᑐᐃᓂᖅ 
ᐃᑲᔪᖅᑎᒃᓴᓂᒃ ᓄᓇᓕᖕᓂ;

•	 ᓴᖅᑭᑎᑦᑎᓂᖅ ᐊᑐᖅᑕᐅᔪᓐᓇᖅᑐᓂᒃ 
ᑲᑎᑕᐅᓯᒪᔪᓂᒃ ᐃᓗᐃᑦᑑᔪᓂᒡᓗ;

•	 ᐱᕈᖅᑎᑦᑎᓂᖅ ᐃᓅᖃᑎᒌᖕᓂᒃᑯᑦ 
ᐃᑲᔪᖅᑑᑎᒃᓴᓂᒃ ᓴᖅᑭᐅᒪᔪᒃᑯᑦ ᐃᓚᒌᖕᓂᐅᔪᒃᑯᑦ 
ᖃᑕᓐᖑᑎᒌᖕᓂᐅᔪᒃᑯᑦ ᐅᖓᓯᒃᑐᒨᖓᔪᑦ, ᐃᖕᒥᒃᑯᑦ 
ᓴᖅᑭᐅᒪᑎᑦᑎᓂᐅᔪᒃᑯᑦ ᐊᒻᒪᓗ ᐃᖕᒥᒃᑯᑦ 
ᐊᐅᓚᑦᑎᓂᐅᔪᒃᑯᑦ;

•	 ᓴᖅᑭᑎᑦᑎᓂᖅ  ᖃᓄᖅᑑᕈᑎᒃᓴᒥᒃ 
ᐃᑲᔪᖅᑑᑕᐅᓗᓂ ᒪᒥᓴᕐᓂᕐᒧᑦ 
ᐃᓅᖃᑎᒌᑦᑎᐊᕐᓂᕐᒧᑦ ᐃᓄᐃᑦ 
ᐃᓅᖄᑎᒌᖕᓂᖏᑦᑎᒍᑦ, ᐃᓕᖅᑯᓯᑐᖃᑎᒍᑦ 
ᓈᒻᒪᒡᓗᓂ, ᐱᒻᒪᕆᐅᓗᓂ ᐊᒻᒪᓗ 
ᑲᔪᓰᓐᓇᕈᓐᓇᕐᓗᓂ;

•	 ᓴᖅᑭᑎᑦᑎᓂᖅ ᐊᑐᖅᑕᐅᓇᔭᖅᑐᒥᒃ ᐃᓗᓕᖃᕐᓗᓂ 
ᐃᓕᖅᑯᓯᑐᖃᕐᒥᖔᖅᑐᓂᒃ ᐱᔾᔪᑎᒋᑉᓗᒍ 
ᓴᐃᒪᑎᑦᑎᔪᒪᓂᖅ, ᐃᓅᖃᑎᒌᑦᑎᐊᕐᓂᖅ 
ᓄᓇᖅᑲᑎᒌᖕᓄᑦ, ᐃᑲᔪᖅᑐᐃᓂᖅ 
ᐱᓕᕆᖃᑎᒌᖕᓂᒃᑯᑦ ᐃᑲᔪᖅᑕᐅᔭᕆᐊᓕᖕᓄᑦ, 
ᐊᒻᒪᓗ ᐃᓕᑕᖅᓯᓂᖅ ᐊᒻᒪᓗ ᐃᓕᓐᓂᐊᖅᑎᑦᑎᓂᖅ 
ᑕᐃᑉᑯᓂᖓ ᒪᒥᓴᐃᔪᓐᓇᖅᑐᓂᒃ 
ᐃᑲᔪᕈᓐᓇᖅᑐᓂᒡᓗ. (ᓄᓇᕗᑦ ᑐᓐᖓᕕᒃᑯᑦ ᑎᒥᖓ, 
nd:23-27)

ᐃᓄᐃᑦ ᖃᐅᔨᒪᔭᑐᖃᖏᑦ ᐱᒻᒪᕆᐊᓗᐃᑦ 
ᐃᑲᔫᑕᐅᓂᐊᕐᒪᑕ ᐃᓕᖅᑯᓯᑐᖃᑎᒍᑦ 
ᖃᐅᔨᒪᓂᕆᔭᐅᔪᑦ ᐃᑉᓕᕐᓇᖅᑑᑎᑕᐅᓂᐊᕐᓂᖏᓐᓄᑦ, 
ᐸᐸᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ 
ᖁᕝᕙᖅᑎᖅᑕᐅᓂᐊᕐᓂᖏᓐᓄᑦ. ᑕᒪᑐᒨᓇ ᖃᑉᓗᓈᓄᑦ 
ᖃᐅᔨᒪᓂᕆᔭᐅᔪᒃᑯᑦ ᖃᐅᔨᓴᐃᔪᓐᓇᕐᓂᐊᖅᑐᑦ ᐊᒻᒪᓗ 
ᐃᓚᐅᖃᑕᐅᑎᑦᑎᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐱᕚᓪᓕᕈᑕᐅᔪᓐᓇᖁᑉᓗᒋᑦ ᑭᒃᑯᑐᐃᓐᓇᕐᓄᑦ. (ᓄᓇᕗᒥ 
ᒐᕙᒪᒃᑯᑦ ᐃᓕᓐᓂᐊᕐᓂᓕᕆᔨᒃᑯᖏᑦ, ᖃᐅᔨᒪᑕᐃᑦ 
ᐅᓂᑉᑳᓕᐊᖅ, ᓯᑎᐱᕆ 2000a)

... ᖃᑕᙳᑎᒌᑦ ᐃᓅᖃᑎᒌᑦᑎᐊᕈᓐᓇᖁᑉᓗᒋᑦ 
ᖃᓄᐃᓕᐅᕈᑕᐅᓇᓱᒃᑐᖅ ᐱᒻᒪᕆᐅᔪᑑᖅᑰᖅᑐᖅ ᐊᒻᒪᓗ 
“ᐃᓕᖅᑯᓯᑐᖃᕐᒧᑦ ᑐᕌᖓᔪᑑᖅᑰᖅᑐᖅ” ᐱᒋᐊᕈᑎᒃᓴᖅ 
ᖃᐅᔨᓴᕐᓂᐊᕐᓗᓂ ᑕᒪᒃᑯᓂᙵ (ᐃᓅᖄᑎᒌᖕᓂᕐᒧᑦ) 
ᐃᖢᐊᖏᓕᐅᕈᑕᐅᔪᓂᒃ ᐊᒻᒪᓗ ᐊᑐᕈᓐᓇᖁᑉᓗᒋᑦ 
ᐃᓕᖅᑯᓯᑐᖃᑎᒍᑦ ᐊᑐᕈᓐᓇᖅᑕᑦᑎᓐᓂᒃ.  (ᓄᓇᕗᑦ 
ᑐᙵᕕᒃᑯᑦ ᑎᒥᖓ, 2002:2)

ᐊᒃᓱᕈᕐᓇᖅᑐᑦ ᐊᒻᒪᓗ ᐱᔾᔪᑕᐅᔪᑦ 

ᐃᓐᓇᑐᖃᐃᑦ
ᐃᓐᓇᑐᖃᐃᑦ “ᐃᓕᖅᑯᓯᑐᖃᕐᒥ 
ᑎᒍᒥᐊᖅᑎᐅᑎᓪᓗᒋᑦ”, 
ᐱᒻᒪᕆᐅᑎᑦᑎᒃᑲᓐᓂᖅᑐᒻᒪᕆᐊᓗᐃᑦ  
ᐃᓕᖅᑯᓯᑐᖃᑎᒍᑦ ᐱᒻᒪᕆᐅᑎᑕᐅᔪᓂᒃ, 
ᐊᔪᖏᓐᓂᕆᔭᐅᔪᓂᒃ, ᐊᒻᒪᓗ ᖃᓄᖅᑑᕈᑕᐅᔪᓂᒃ 
ᐊᑐᓕᖅᑎᖅᑕᐅᔪᓐᓇᖁᑉᓗᒍ ᐃᓄᐃᑦ 
ᖃᐅᔨᒪᔭᑐᖃᖓ ᑐᓐᖓᕕᒋᔭᐅᓕᕈᓐᓇᖁᑉᓗᒍ 
ᓄᑖᒧᑦ ᐃᓅᖃᑎᒌᑦᑎᐊᕐᓂᐅᓂᐊᖅᑐᒧᑦ.  
ᓄᓇᓕᖕᓄᑦ ᓅᑕᐅᓚᐅᖅᑎᓪᓗᒋᑦ 
ᐋᓐᓂᕈᑕᐅᓯᒪᔪᑦ ᑕᒪᒃᑯᓂᖓ ᐊᔪᖏᓐᓂᕆᔭᐅᔪᓂᒃ 
ᓴᖅᑭᑎᑦᑎᔪᓐᓇᐃᓕᓯᒪᓚᐅᕐᒪᑕ ᐊᒻᒪᓗ ᐃᓐᓇᑐᖃᐃᑦ 
ᖁᒃᓴᓱᓕᖅᖢᑎᒃ ᐅᖃᖃᑎᖃᑦᑎᐊᕋᔭᕋᓗᐊᖅᖢᑎᒃ, 
ᑕᐃᒪᐃᖃᑦᑕᓚᐅᕋᓗᐊᕋᒥᒡᓕ ᑕᐃᑉᓱᒪᓂᑐᖃᖅ. 
ᓄᓇᓕᖕᓄᑦ ᓅᑕᐅᓚᐅᖅᓯᒪᑎᓪᓗᒋᓪᓗ 
ᓯᕗᓕᖅᑎᐅᓂᖏᓐᓂᒃ ᓴᑉᑯᐃᒐᓚᓚᐅᖅᓯᒪᖕᒪᑕ, 
ᐃᓄᐃᑦ ᓯᕗᓕᖅᑏᑦ ᓴᓐᖏᓂᖃᑦᑎᐊᓚᐅᖅᓯᒪᔪᑦ 
ᐅᖃᖃᑎᖃᑦᑎᐊᖃᑦᑕᖅᖢᑎᒃ ᐊᔾᔨᒌᒃᑎᑦᑎᓂᒃᑯᑦ 
ᐱᓕᕆᖃᑎᒌᑦᑎᐊᖃᑦᑕᖅᖢᑎᒃ (ᑐᓐᖓᕕᖃᖅᖢᑎᒃ 
ᖃᑕᓐᖑᑎᒌᒃᑐᓂᒃ ᐊᖑᑦ ᐊᕐᓇᕐᓗ, ᐃᓕᑕᖅᓯᕙᒃᖢᑎᒃ 
ᖃᐅᔨᒪᔪᓂᒃ/ ᐊᔪᖏᑦᑎᐊᖅᑐᓂᒃ, ᖃᐅᔨᔭᐅᓯᒪᔪᓂᒃ 
ᐊᔪᖏᑦᑐᓂᒃ) (ᓄᓇᕗᑦ ᑐᓐᖓᕕᒃᑯᑦ ᑎᒥᖓ, 2000b). 
ᐃᓱᒪᓕᐅᕐᓂᖃᖃᑦᑕᓚᐅᖅᑐᑦ ᐊᖏᖃᑎᒌᖕᓂᒃᑯᑦ 
ᐱᓕᕆᖃᑎᒌᖕᓂᒃᑯᑦ (ᐱᓕᕆᖃᑎᒌᖕᓂᖅ) 
ᐊᖓᔪᖅᑳᖃᖅᑎᑦᑎᑐᐃᓐᓈᓗᒐᑎᒃ, ᐊᒻᒪᓗ 
ᐃᓕᑕᖅᓯᓯᒪᖃᑦᑕᖅᖢᑎᒃ ᐃᓐᓇᑐᖃᕐᓂᒃ ᐃᓐᓇᑐᖃᐃᑦ 
ᐊᔪᖏᓐᓂᕆᔭᖏᓐᓂᒃ  ᐊᑐᓕᖅᑎᑦᑎᓯᒪᑦᑎᐊᖅᖢᑎᒃ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᔭᕆᐊᖃᖅᑐᒃᑯᑦ 
ᐊᑐᐊᒐᖃᖅᖢᑎᒃ ᖃᓄᐃᓕᐅᕈᑎᖃᖅᖢᑎᒃ  
ᐊᑐᓕᖅᑎᕆᑦᑎᐊᕈᓐᓇᖁᑉᓗᒋᑦ ᐃᓕᖅᑯᓯᑐᖃᕐᒥᒃ 
ᐃᓅᖃᑎᒌᑦᑎᐊᕐᓂᕐᒧᑦ. ᐊᒃᓱᕈᕐᓇᖅᑑᓯᒪᔪᖅ 
ᐃᓐᓇᑐᖃᐃᑦ ᐱᕕᒃᓴᖃᓗᐊᕈᓐᓃᕐᒪᑕ 

ᑕᒫᓂᓚᐅᕐᓂᖏᓐᓂᒃ ᐃᓕᓐᓂᐊᕐᕕᒋᓇᓱᒋᐊᖃᖅᑕᖅᐳᑦ 
ᑕᒪᒃᑯᐊ ᖃᐅᔨᒪᔭᖏᑦ ᐊᓯᐅᑐᐃᓐᓇᖁᓇᖏᒻᒪᑕ, 
ᒫᓐᓇᑲᐅᑎᒋ ᐱᓕᕆᒋᐊᖏᒃᑯᑉᑕ ᑎᑎᕋᖅᐸᓪᓕᐊᓂᕐᒧᑦ 
ᖃᐅᔨᒪᔭᐅᔪᓂᒃ, ᑎᒍᓯᔪᓐᓇᖏᑐᐃᓐᓇᕆᐊᖃᕋᑦᑕ. 
ᐃᓐᓇᑐᖃᐃᑦ ᐅᒃᐱᕈᓱᖁᓐᓇᕐᒪᑕ ᖃᐅᔨᒪᔭᖏᓐᓂᒃ 
ᑎᒍᓯᔪᓐᓇᖁᑉᓗᑕ.

ᐃᓄᒃᑎᑐᑦ ᐅᖃᐅᓯᖅ
ᓯᕕᑐᔪᒃᑯᑦ ᑐᑭᓯᐅᒪᓂᐊᕐᓗᓂ ᓄᓇᖃᖅᑳᖅᓯᒪᔪᑦ 
ᖃᐅᔨᒪᔭᑐᖃᖏᓐᓂᒃ  ᑐᓐᖓᕕᖃᕆᐊᖃᕐᓇᖅᑐᖅ 
ᑐᓵᖅᑎᐊᖃᑦᑕᕆᐊᖃᕐᓂᕐᒧᑦ 
ᐅᔾᔨᖅᑐᑦᑎᐊᕆᐊᖃᖃᑦᑕᕐᓂᕐᒧᑦ ᐊᒻᒪᓗ 
ᐃᓱᒪᒃᓴᖅᓯᐅᑦᑎᐊᖃᑦᑕᕆᐊᖃᕐᓂᕐᒧᑦ.  ᐃᓱᒪᒋᔭᒃᑯᑦ, 
ᐃᓄᐃᑦ ᖃᐅᔨᒪᔭᑐᖃᖏᑦ ᐅᖃᐅᓯᐅᔪᓐᓇᖏᓐᓂᖅᓴᑦ 
ᑎᑎᕋᖅᓯᒪᔪᒃᑯᑦ. ᐅᖃᐅᓯᕐᓗ ᑐᕌᖓᓂᖃᓪᓚᕆᒃᑐᖅ 
ᐃᓱᒪᒧᑦ.  ᐃᓐᓇᑐᖃᐃᑦ ᐅᖃᕋᔪᖕᒪᑕ, 
ᐃᒡᓗᕕᒐᓕᐅᕈᓐᓇᖏᓐᓂᖏᓐᓄᑦ ᐅᖃᓕᒫᕐᓗᑎᒃ. 
ᐅᖃᐅᓯᕐᒥᒃ ᐊᓯᐅᔨᕙᒃᑐᑦ ᐃᓱᒪᔪᓐᓃᕌᖓᑕ. 
ᐃᓄᐃᑦ ᐅᑉᓗᒥ ᐱᕕᒃᓴᖃᖏᓐᓂᖅᓴᐅᓕᕐᒪᑕ 
ᐊᒻᒪᓗ ᐊᑐᐃᓐᓇᐅᖏᓐᓂᖅᓴᐅᓕᖅᖢᓂ 
ᐃᓕᖅᑯᓯᑐᖃᑎᒍᑦ ᐃᓕᓐᓂᐊᕈᓐᓇᕐᓂᖅ ᐅᖃᐅᓯᕐᒥᒃ 
ᑎᒍᒥᐊᕈᓐᓇᖁᑉᓗᒋᑦ., ᑐᑭᓯᐅᒪᖏᓐᓂᖅᓴᐅᓕᕐᒪᑕ 
ᐅᖃᐅᓰᑦ ᖃᓄᖅ ᐊᒃᑐᐊᔾᔪᑎᓂᖏᓐᓄᑦ ᐊᒻᒪᓗ 
ᖃᓄᖅ ᐊᑑᑎᖃᕐᓂᖏᓐᓄᑦ ᐊᒃᑐᐊᓂᖃᖅᑎᓪᓗᒍ 
ᐃᓕᖅᑯᓯᑐᖃᑎᒍᑦ ᖃᐅᔨᒪᓂᕆᔭᐅᔪᓄᑦ (ᑐᐊᕇ, 
2006).  ᑕᐃᒪᐃᑦᑐᖅ ᑐᑭᓯᐅᒪᔪᓐᓃᕐᓂᕐᒧᑦ 
ᐊᒻᒪᓗ ᐅᖃᐅᓯᖅ ᐊᑐᖅᑕᐅᑦᑎᐊᕋᔭᖅᑎᓪᓗᒍ 
ᑕᐃᒪᐃᑦᑐᓐᓃᕐᓂᖏᓐᓄᑦ ᐊᑐᕈᓐᓇᕐᓂᖅ 
ᖃᐅᔨᓯᒪᔭᒃᑯᑦ ᐱᕚᓪᓕᕈᑕᐅᔪᓐᓇᕐᒪᑦ. ᐅᖃᐅᓯᖅ 
ᐱᕕᒃᓴᖃᖅᑎᑦᑎᕙᒃᑐᖅ ᐅᖃᖃᑎᒌᒍᓐᓴᕐᓂᕐᒧᑦ 
ᐱᕙᓪᓕᐊᔪᓐᓇᖁᑉᓗᒍ ᐃᓕᖅᑯᓯᑐᖃᖅ 
ᐱᓕᕆᖃᑎᒌᒍᓐᓇᕐᓂᕐᓗ; ᐃᓕᓐᓂᐊᖅᑎᑦᑎᓂᕐᒧᑦ, 
ᐃᓱᒪᒋᔭᕐᒥ ᓴᖅᑭᑎᑦᑎᔪᓐᓇᕐᓂᕐᒧᑦ ᐊᒻᒪᓗ 
ᓇᓗᓇᐃᔭᕐᓂᕐᒧᑦ ᐆᒪᔪᓂᒃ ᐊᕙᑎᑦᑎᓐᓂ; 

ᐱᓕᕆᖃᑎᒌᒍᓐᓇᕐᓂᕐᒧᑦ; ᐊᒥᖅᑳᕈᑎᓂᕐᒧᑦ 
ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ ᖃᐅᔨᒪᔭᐅᔪᓂᒃ; 
ᐃᓚᐅᖃᑕᐅᓂᕐᒧᑦ ᐱᕙᓪᓕᐊᖏᓐᓇᕐᓂᕐᒧᓪᓗ.

ᐅᖃᐅᓯᖅ ᐃᓗᓕᖃᖅᑐᖅ 
ᐃᓕᖅᑯᓯᑐᖃᕐᒨᖓᓪᓚᑦᑖᖅᑐᓂᒃ  ᐊᒻᒪᓗ 
ᑐᑭᓕᐊᖑᔪᓐᓇᖏᑦᑐᑦ ᐊᓯᐊᓄᑦ ᐅᖃᐅᓯᕐᒧᑦ 
ᑐᑭᖃᕈᓐᓃᖅᑎᑦᑎᖏᓪᓗᑎᒃ. ᐅᖃᐅᓯᖅ 
ᐃᓕᖅᑯᓯᑐᖃᕐᒦᒻᒥᔪᖅ - ᖃᓄᐃᓐᓂᕐᒧᑦ ᐅᒃᐱᕆᔭᕐᒧᑦ, 
ᐊᑐᐃᓐᓇᐅᖏᖦᖢᓂᓗ ᐊᓯᖏᓐᓄᑦ  ᐊᔾᔨᐅᖏᑦᑐᓄᑦ 
ᐃᓕᖅᑯᓯᕆᔭᐅᔪᓄᑦ. ᐃᓄᖕᓄᑦ, ᐱᕙᓪᓕᐊᔪᓐᓇᕐᓂᖅ 
ᓴᓐᖏᓂᖅᓴᐅᖏᓐᓇᕐᓂᐊᖅᑐᖅ ᐃᓄᒃᑎᑐᑦ ᐊᒻᒪᓗ 
ᑕᐃᒪᐃᒻᒪᑦ, ᓴᓐᖏᓂᖓ ᐊᒻᒪᓗ ᐊᑐᖅᑕᐅᔪᓐᓇᖅᑐᑦ 
ᐃᓄᖕᓄᑦ ᐱᕙᓪᓕᐊᑎᑕᐅᔪᓐᓇᖅᖢᑎᒃ 
ᓴᓐᖏᓂᖏᑦᑎᒍᑦ ᐅᖃᐅᓯᓕᕆᓂᕐᒧᑦ ᐊᒻᒪᓗ 
ᐃᓕᖅᑯᓯᓕᕆᓂᕐᒧᑦ. ᑕᐃᒪᐃᒻᒪᑦ, ᐅᖃᐅᓯᐅᑉ 
ᓄᖑᑉᐸᓪᓕᐊᓂᖓ ᑕᐃᒪᓐᓄᑦ ᐊᑐᖃᑦᑕᕐᓂᕐᒧᑦ 
ᑐᑭᓯᐅᒪᓂᕐᒧᓪᓗ ᐱᔭᕆᐊᑐᔫᔪᖅ ᐊᑐᓕᖅᑎᕐᓂᐊᕐᓗᒍ 
ᐃᓄᐃᑦ ᖃᐅᔨᒪᔭᑐᖃᖓ  ᐋᖅᑭᒃᓱᐃᒃᑲᓐᓂᕐᓂᕐᒧᑦ 
ᐃᓅᖃᑎᒌᖕᓂᕐᒥᒃ ᓄᓇᕗᒥ (ᓄᓇᕗᑦ ᑐᓐᖓᕕᒃᑯᑦ 
ᑎᒥᖓ, 2002).

ᐃᓕᖅᑯᓯᑐᖃᑎᒍᑦ ᓱᓕᔪᕐᓂᐊᕆᔭᐅᔪᑦ
ᐃᒃᐱᒍᓱᑦᑎᐊᕆᐊᖃᕐᓂᖅ ᐃᓕᖅᑯᓯᑐᖃᑎᒍᑦ 
ᓱᓕᔪᕐᓂᐊᕆᔭᐅᔪᓂᒃ ᐱᒻᒪᕆᐊᓗᒃ. ᐃᓕᖅᑯᓯᑐᖃᑎᒍᑦ 

ᐃᓄᐃᑦ ᐃᖕᒥᓂᒃ ᑲᒪᔾᔪᑎᒃᓴᖃᕐᒪᑕ ᑲᒪᕙᓪᓕᐊᓂᕐᒧᑦ 
ᐃᖢᐊᖏᓕᐅᕈᑕᐅᔪᓂᒃ.  ᐃᓐᓇᑐᖃᐃᑦ 
ᖃᐅᔨᒪᓪᓗᑎᒃ ᖃᓄᖅ ᐱᓕᕆᐊᖑᓇᔭᕐᓂᖓᓄᑦ.  
ᑕᑯᑎᑦᑎᕙᓪᓕᐊᔭᕆᐊᖃᓕᖅᑐᑦ ᐊᓯᒥᓂᒃ 
ᐃᓅᖃᑎᒥᓂᒃ. ᑭᖑᕚᖏᑦ ᐊᑐᖃᑦᑕᕆᐊᖃᓕᕈᒫᖅᑐᑦ 
ᐃᓕᖅᑯᓯᑐᖃᖏᓐᓂᒃ ᐃᓅᓪᓗᑎᒃ ᐊᑑᑎᖃᐃᓐᓇᕐᒪᑕ.  
(ᓄᓇᕗᑦ ᑐᓐᖓᕕᒃᑯᑦ ᑎᒥᖓ, 1998:20)

ᐃᓱᒫᓗᖕᓇᖅᑐᖅ ᐱᖃᑕᐅᓇᓱᓕᖅᖢᓂ 
ᑕᒪᐅᖓᓵᖅᑐᑦ ᐃᓅᓯᖏᓐᓄᑦ ᐅᖃᐅᓯᖏᓐᓄᓪᓗ. 
ᐅᒃᐱᕆᔭᖅᐳᑦ ᑲᔪᓰᓐᓇᕆᐊᓖᑦ. ᖃᑉᓗᓈᓄᑦ 
ᑐᓂᓯᓇᓱᑐᐃᓐᓇᖏᓐᓇᑉᑕ ᐃᓄᖕᓄᓪᓗ, ᑭᓯᐊᓂ 
ᑕᒪᕐᒥᒃ ᐃᒃᐱᒍᓱᑦᑎᐊᖁᑉᓗᒋᑦ ᐃᓅᖃᑎᒥᓄᑦ 
ᐃᓅᖃᑎᖏᑦᑕ ᐱᔪᓐᓇᐅᑎᖏᓐᓂᒃ ᓇᓕᒧᒌᓕᖅᑐᒃᑯᑦ  
ᐃᓅᑦᑎᐊᖁᑉᓗᒋᑦ ᐃᓄᐃᑦ ᓄᓇᖏᓐᓂ 
ᐅᒃᐱᕈᓲᑎᓗᑎᒃ. ᐊᓯᕗᑦ ᐃᓅᓯᖏᑦ ᑲᔪᓰᓐᓇᕐᓂᐊᖅᐸᑕ, 
ᐃᓅᓪᓗᑕ, ᐊᓯᑦᑕ ᐊᑐᐊᒐᖏᓐᑎᒍᑦ ᐅᕙᑦᑎᓐᓄᑦ 
ᑐᕌᖓᖏᑦᑐᓄᑦ ᐊᑐᕋᓱᑐᐃᓐᓇᕆᐊᖃᖏᓐᓇᑉᑕ.  
ᐊᑐᑐᐃᓐᓇᕈᓐᓇᖏᓐᓇᑉᑕ ᐅᕙᑦᑎᓐᓄᑦ ᓈᒻᒪᖏᑦᑐᓄᑦ 
ᐃᓅᓯᑉᑎᓐᓄᑦ. ᐱᒻᒪᕆᐊᓗᒃ ᓯᕗᓂᒃᓴᕗᑦ  
ᓇᑭᓐᖔᖅᓯᒪᓂᖅᐳᓪᓗ ᑲᔪᓯᑦᑎᐊᕆᐊᖃᕐᓂᖏᓐᓄᑦ 
(ᒋᑎᐊᓐ ᕿᑦᓱᐊᓕᒃ, ᓄᓇᕗᑦ ᒐᕙᒪᒃᑯᖏᓐᓂᒃ, 
ᓄᓇᓕᕆᔨᒃᑯᑦ ᐃᓄᓕᕆᔨᒃᑯᓪᓗ 2000a:39)



7

ᓱᓕᔪᕐᓂᐊᕆᔭᐅᔪᑦ ᐅᓗᕆᐊᓇᖅᑐᒦᑦᑐᑦ 
ᒪᕐᕉᓕᖓᔪᒃᑯᑦ. ᑕᐃᑉᑯᐊ ᐅᒃᐱᕈᓱᒃᑐᑦ ᐃᓄᐃᑦ 
ᐅᒃᐱᕆᔭᖏᑦ, ᐊᑐᐊᒐᖏᑦ ᐊᒻᒪᓗ ᐃᑉᓕᕐᓇᕆᔭᖏᑦ  
ᐊᔾᔨᖃᕐᓂᖏᓐᓄᑦ ᑕᐃᑉᑯᓄᖓ ᐊᑐᖅᑕᐅᖃᑦᑕᖅᑐᓄᑦ 
ᐊᓯᖏᓐᓄᑦ ᐃᓕᖅᑯᓯᕆᔭᐅᔪᓄᑦ. ᐱᕈᖅᓴᐃᓂᖅ 
ᓄᑕᕋᕐᒥᒃ ᐊᔪᕈᓐᓃᑦᑎᐊᖁᑉᓗᒍ ᐊᔾᔨᐅᖏᑦᑑᖏᑦᑐᖅ 
ᐃᓄᖕᓄᑦ. ᐃᓕᖅᑯᓯᑐᖃᑎᒍᑦ ᑕᐃᒪᐃᑦᑕᕆᐊᖃᖅᑐᑦ 
ᐅᕝᕙᓘᓐᓃᑦ ᐃᓕᖅᑯᓯᑐᖃᑎᒍᑦ ᐊᑐᓕᖅᑎᑦᑎᓂᖅ  
ᐋᖅᑭᒃᓱᐃᓂᐅᒧᖅ ᐅᒃᐱᕆᔭᐅᔪᓂᒃ, ᐊᑐᐊᒐᕆᔭᐅᔪᓂᒃ 
ᐊᒻᒪᓗ ᐃᑉᓕᕐᓇᖅᑐᓂᒃ ᐊᒻᒪᓗ ᓇᓗᓇᐃᕐᓗᒋᑦ 
ᐃᓕᖅᑯᓯᑐᖃᕆᔭᐅᓂᖏᓐᓄᑦ ᐅᑉᓗᒥᐅᓕᖅᑐᕐᓗ 
(ᐳᕈᔨᔅ 1999). ᑕᒪᓐᓇ ᐱᕕᒃᓴᖃᖅᑎᑦᑎᔪᖅ 
ᐊᓯᖏᓐᓂᒃ ᐃᓕᖅᑯᓯᕆᔭᐅᔪᓄᑦ ᐊᓯᔾᔩᑎᑦᑎᖁᓇᒋᑦ 
ᓈᒻᒪᒃᓴᓕᕐᓗᑎᒃ ᐅᒃᐱᕆᔭᐅᔪᓂᒃ ᐊᒻᒪᓗ ᑕᐃᒪᐃᒻᒪᑦ, 
ᐊᑐᖅᑕᐅᑎᖃᑕᐅᓗᒋᑦ ᐊᑐᖅᑕᐅᓕᖅᑐᓄᑦ 
ᐱᓕᕆᓂᒃᑯᑦ. ᑕᒪᓐᓇ ᐊᑐᖅᑕᐅᓂᖓ 
ᓴᖅᑭᑎᑦᑎᔪᖅ ᐱᔭᕆᐊᑐᔪᓂᒃ ᐃᓕᖅᑯᓯᑐᖃᑎᒍᑦ 
ᐊᑐᖅᑕᐅᖏᓐᓇᖃᑦᑕᖅᓯᒪᔪᓂᒃ ᐊᒻᒪᓗ 
ᐊᑐᓕᖅᑎᕆᔪᓐᓇᕐᓂᕐᒧᑦ.

ᑐᒡᓕᖓ ᐅᓗᕆᐊᓇᖅᑐᖅ ᐃᓱᒪᒋᔭᐅᓯᒪᔪᖅ ᐃᓄᐃᑦ 
ᓅᑦᑕᕆᐊᖃᕋᓱᒋᔭᐅᓪᓗᑎᒃ ᓄᑖᒧᑦ ᐊᑯᓐᓂᖓᓂ 
ᒪᕐᕉᒃ ᐃᓅᓯᕆᔭᐅᔪᒃᑯᑦ. ᑕᒪᓐᓇ “ᑐᕌᖅᐸᓪᓕᐊᓂᖅ 
ᒪᕐᕉᓕᖓᔪᒃᑯᑦ ᐃᓅᓯᕆᔭᐅᔪᒃᑯᑦ” ᐊᐃᕙᐅᑕᐅᕙᒃᑐᑦ  
ᐃᓱᒪᒋᔭᐅᔪᑦ ᑲᔪᓯᓂᖃᑦᑎᐊᕐᓂᐊᕈᑦᑕ ᐅᑉᓗᒥᐅᔪᖅ, 
ᐃᓄᒃ ᓅᑦᑎᒋᐊᖃᕋᓱᒋᔭᐅᓪᓗᓂ ᐃᓕᖅᑯᓯᑐᖃᕐᒥᓂᒃ 
ᖃᐅᔨᒪᔭᕐᒥᓂᒡᓗ (ᐳᕈᔨᔅ, 1999:23). ᓄᓇᕗᑦ 
ᒐᕙᒪᒃᑯᖏᑦ, ᐱᕙᓪᓕᐊᔪᓕᕆᔨᒃᑯᑦ ᐃᓄᐃᑦ 
ᖃᐅᔨᒪᔭᑐᖃᖏᑦᑎᒍᑦ ᐋᖅᑭᒃᓱᖅᓯᒪᔭᖓ 
ᑎᑎᕋᖅᓯᒪᔪᖅ ᓇᓗᓇᐃᔭᐃᓯᒪᔪᖅ ᓱᓕᔪᒃᑯᑦ ᐃᓄᐃᑦ 
ᖃᐅᔨᒪᔭᑐᖃᖓ ᐊᑐᒐᒃᓴᑐᐃᓐᓇᐅᖏᓐᓂᖓᓄᑦ 
ᐃᓄᐃᑦ ᒐᕙᒪᓕᕆᔨᒃᑯᓐᓄᑦ ᓴᓐᖏᓂᖅᑖᖅᑎᑦᑎᓂᕐᒧᑦ; 
ᑭᓯᐊᓂᓕ:

“ᐃᓅᓯᑦᑎᓐᓄᑦ ᑐᕌᖓᔪᖅ...ᐃᓅᓂᕐᒧᑦ, 
ᐊᓂᖅᓵᖅᑐᕐᓂᕐᒧᑦ, ᐊᔾᔨᐅᖏᑦᑑᓂᕐᒧᑦ, 
ᐊᐅᓪᓛᖅᑐᒧᑦ ᐃᓅᓯᕐᒧᑦ. ᐊᒃᑐᑐᐃᓐᓇᕐᓗᒍ 
ᖃᐅᔨᓴᖅᑕᐅᔪᓐᓇᖏᑦᑐᖅ ᓴᓇᓐᖑᐊᖅᓯᒪᔪᑎᑐᑦ, 
ᖃᔭᖅ ᐅᕝᕙᓘᓐᓃᑦ ᐊᓯᖓ ᐃᓕᖅᑯᓯᑐᖃᑎᒍᑦ 
ᐱᑐᖃᖅ −  ᐃᓄᐃᑦ ᐃᓱᒪᖏᔭᖏᓐᓂᖔᖅᑐᑦ. 
ᐃᓄᐃᑦ ᖃᐅᔨᒪᔭᑐᖃᖓ ᑭᐅᔾᔪᑕᐅᔪᖅ ᓱᖕᒪᑦ, 
ᐃᓄᐃᑦ ᖃᓄᖅ ᓄᓇᕐᔪᐊᕐᒥ ᑕᐅᑐᖕᒪᖔᑕ.” 
(ᓄᓇᕗᑦ ᒐᕙᒪᒃᑯᖏᑦ, ᐊᕙᑎᓕᕆᔨᒃᑯᑦ 2000:1). 

ᐃᒪᓐᓇᐃᑦᑐᖅ ᐃᓄᐃᑦ, ᐊᓯᖏᑦᑎᑐᑦ 
ᓄᓇᖃᖅᑳᖅᓯᒪᔪᑎᑐᑦ, ᐊᔾᔨᐅᖏᑦᑐᒃᑯᑦ 
ᓄᓇᕐᔪᐊᕐᒥ ᑕᐅᑐᒃᑐᑦ ᐃᒃᐱᒋᔭᐅᑦᑎᐊᕆᐊᓕᒃ 
ᐸᐸᑐᖅᑕᐅᑦᑎᐊᕐᓗᓂᓗ, ᓄᖑᑎᖅᑕᐅᖏᓪᓗᓂ 
ᐊᓯᔾᔨᖅᑕᐅᖏᓪᓗᓂᓗ. ᐊᔾᔨᐅᖏᑦᑑᓂᖏᑦ 
ᐊᑐᓂ ᓄᓇᖃᖅᑳᖅᓯᒪᔪᑦ ᐃᓱᒪᒋᔭᖏᑦᑕ 
ᐃᓕᖅᑯᓯᑐᖃᕐᒥᖔᖅᑐᑦ ᑕᐃᒪᖓᓂᐊᓗᒃ 
ᐊᒻᒪᓗ ᓴᖅᑭᑎᑦᑎᓯᒪᔪᑦ ᓴᓐᖏᓂᕆᔭᐅᔪᓂᒃ 
ᐊᑐᖅᑕᐅᔭᕆᐊᖃᕐᓂᐊᖅᑐᓂᒃ  ᐃᓕᖅᑯᓯᑐᖃᖅ 
ᑲᔪᓯᓂᖃᑦᑎᐊᕈᓐᓇᖁᑉᓗᒍ ᐱᔭᕆᐊᑐᓂᐊᖅᑐᑦ 
ᑕᐃᒪᐅᒐᓗᐊᖅᑎᓪᓗᒋᑦ ᐅᑉᓗᒥᐅᔪᖅ.

ᐱᐊᓂᒍᑎᖓ

ᐃᓄᐃᑦ ᓇᓗᓇᐃᔭᐃᔪᓐᓇᖅᑐᑦ ᑐᑭᓯᑎᑦᑎᒋᐊᕐᓗᑎᒃ 
ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ ᐅᒃᐱᕆᔭᐅᔪᓂᒃ, 
ᐊᑐᐊᒐᕆᔭᐅᔪᓂᒃ, ᖃᓄᐃᓕᐅᕈᑕᐅᕙᒃᑐᓂᒡᓗ.  
ᑕᒪᓐᓇ ᑎᑎᕋᖅᐸᓪᓕᐊᓂᖅ ᒪᒥᓴᕈᑕᐅᔪᖅ 
ᐃᓐᓇᑐᖃᕐᓄᑦ.  ᐱᓕᕆᐊᖏᑦ ᐊᔭᐅᖅᑐᕈᑕᐅᔪᑦ 
ᐃᒃᐱᒋᔭᐅᑦᑎᐊᕈᓐᓇᖁᑉᓗᒋᑦ ᐃᓕᖅᑯᓯᑐᖃᑎᒍᑦ 
ᐋᖅᑭᐅᒪᔾᔪᑕᐅᕙᒃᑐᑦ, ᑐᓐᖓᕕᖃᕐᓂᕐᒧᑦ 
ᐃᓕᖅᑯᓯᑐᖃᑎᒍᑦ ᓴᓐᖏᔫᔭᕆᐊᖃᓂᕐᒧᑦ ᐊᒻᒪᓗ 
ᐃᓅᖃᑎᒌᑦᑎᐊᕆᐊᖃᕐᓂᕐᒧᑦ. ᐅᖃᐅᓯᖃᖅᓯᒪᔪᑦ 
ᐊᑐᖅᖢᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᑐᓐᖓᕕᖃᕐᓇᕐᒪᑦ ᐃᓅᑦᑎᐊᕐᓂᕐᒧᑦ ᐃᓄᐃᑦ 
ᓄᓇᖁᑎᖏᓐᓂᒃ.  ᐊᒻᒪᑦᑕᐅᖅ, ᐃᓄᐃᑦ 
ᖃᐅᔨᒪᔭᑐᖃᖏᑦ ᓴᖅᑭᑎᑦᑎᓯᒪᕙᒃᑐᖅ 
ᐃᓕᖅᑯᓯᑐᖃᑎᒍᑦ ᖃᓄᐃᓕᐅᕈᑎᓂᒃ 
ᐃᑲᔪᖅᑑᑕᐅᓗᓂ ᐊᑐᖅᑕᐅᔪᓐᓇᖅᑐᓂᒃ 
ᐱᕙᓪᓕᐊᑎᑦᑎᓂᕐᒧᑦ ᑐᓐᖓᕕᖃᕐᓗᑎᒃ 
ᖁᒡᕙᖅᑎᕆᓂᕐᒧᑦ ᓴᓐᖏᓂᕆᔭᐅᔪᓂᒃ. ᑕᒪᒃᑯᐊ 
ᐊᑕᐅᑦᑎᒃᑯᑦ, ᐊᔾᔨᐅᖏᑦᑐᒃᑯᑦ ᖃᓄᖅᑑᕈᑕᐅᔪᖅ 
ᐋᓐᓂᐊᖅᑕᐃᓕᒪᓂᕐᒧᑦ ᐃᓅᖃᑎᒌᑦᑎᐊᖁᔨᓂᕐᒧᓪᓗ.

ᑕᒪᓐᓇ ᐱᓕᕆᐊᖑᔪᖅ ᒪᓕᑦᑎᐊᖅᑐᖅ 
ᐊᑐᓕᖁᔭᐅᓯᒪᔪᒥᒃ ᐋᓐᓂᐊᖅᑐᓕᕆᓂᒃᑯᑦ 
ᖃᓄᐃᓕᒋᐊᕈᑕᐅᔪᓄᑦ ᐅᖃᐅᓯᐅᓯᒪᔪᒥ 
ᐱᓕᕆᖃᑎᒌᖕᓂᒃᑯᑦ − ᐱᓕᕆᖃᑎᒌᖕᓂᖅ ᐃᓄᐃᑦ 
ᓈᒻᒪᑦᑎᐊᖁᓐᓇᖅᓯᖁᑉᓗᒋᑦ (ᓄᓇᕗᑦ ᑐᓐᖓᕕᒃᑯᑦ 
ᑎᒥᖓ).  ᐃᓕᑕᖅᓯᓂᕐᒧᑦ ᐊᒥᒐᕐᓂᖏᓐᓄᑦ 
ᐊᑐᖅᑕᐅᔪᓐᓇᖅᑐᑦ ᐋᓐᓂᐊᖅᑐᓕᕆᓂᒃᑯᑦ 
ᑲᒪᒋᔭᐅᔪᓐᓇᖁᑉᓗᒋᑦ ᐱᒻᒪᕆᐊᓗᐃᑦ 
ᐋᓐᓂᐊᖅᑐᓕᕆᓂᕐᒨᖓᔪᑦ, ᑖᒻᓇ ᑎᑎᕋᖅᓯᒪᔪᖅ 
ᐊᑐᓕᖁᔨᓯᒪᔪᖅ ᐃᑲᔪᖅᑐᐃᖁᔨᓂᕐᒧᑦ ᓄᓇᓕᖕᓂ 
ᐊᑐᖅᑕᐅᔪᓐᓇᖅᑐᓂᒃ ᖃᓄᐃᓕᐅᕈᑕᐅᖁᔭᐅᔪᓂᒃ 
ᐊᔭᐅᖅᑐᐃᓯᒪᔪᖅ ᐱᓕᕆᐊᒃᓴᕆᔭᐅᔪᓂᒃ ᓄᓇᓕᖕᓂ 
ᒪᒥᓴᐃᔨᓄᑦ ᐃᑲᔪᕆᐊᖅᑎᓄᓪᓗ, ᐅᖃᐅᓯᖃᖅᖢᓂ 
ᐃᓕᖅᑯᓯᑐᖃᑎᒍᑦ ᐊᔾᔨᐅᖏᑦᑑᔪᓂᒃ ᐊᒻᒪᓗ 
ᖁᒡᕙᖅᑎᕆᓂᖅ ᐊᑐᓕᖅᑎᑦᑎᔪᒪᕐᓂᒧᑦ, ᐃᓗᐃᑦᑐᒃᑯᑦ 
ᖃᓄᐃᓕᒋᐊᕆᐊᖃᕐᓂᕐᒧᑦ ᐃᑲᔪᕆᐊᕈᓐᓇᕐᓂᕐᒧᑦ. 
ᑕᒪᒃᑯᐊ ᑕᒡᕙ ᓴᓐᖏᓂᕆᔭᐅᔪᑦ ᐃᓕᖅᑯᓯᑐᖃᑎᒍᑦ 

ᐋᓐᓂᐊᖅᑐᓕᕆᓂᒃᑯᑦ ᖃᓄᐃᓕᒋᐊᕈᒪᓂᕐᒧᑦ. 
ᓂᕆᐅᓇᖅᑐᖅ ᑖᒻᓇ ᑎᑎᕋᖅᓯᒪᔪᖅ, 
ᐱᓕᕆᖃᑎᒌᒡᓗᑎᒃ ᓄᓇᕗᑦ ᑐᓐᖓᕕᒃᑯᑦ, ᑲᓇᑕᒥ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ, 
ᐃᓕᑕᖅᓯᖕᒪᑕ ᐊᓯᔾᔨᕆᐊᖃᕐᓂᖏᓐᓄᑦ ᒪᓕᒐᑦ 
ᐃᑲᔫᑎᑦ ᐃᓕᖅᑯᓯᑐᖃᑎᒍᑦ ᐋᓐᓂᐊᖅᑐᓕᕆᓂᒃᑯᑦ 
ᖃᓄᐃᓕᒋᐊᕈᓐᓴᕐᓂᕐᒧᑦ.

Iᐃᓄᐃᑦ ᖃᐅᔨᒪᔭᑐᖃᖏᑦ ᑐᓐᖓᕕᐅᔪᑦ 
ᓴᓐᖏᓂᒃᑯᑦ ᖃᓄᐃᖏᔾᔪᑕᐅᖃᑦᑕᖅᑐᑦ ᐃᓄᖕᓄᑦ  
ᐊᒥᓱᓂᒃ ᐊᒃᓱᕈᕐᓇᖅᑐᒃᑰᖃᑦᑕᖅᑎᓪᓗᒋᑦ ᐃᓄᐃᑦ 
ᐃᓕᖅᑯᓯᑐᖃᖏᑦᑎᒍᑦ ᐅᒃᐱᕆᔭᐅᔪᒃᑯᑦ ᓴᖅᑭᓯᒪᔪᑦ 
ᑕᑯᓯᒪᓕᖅᖢᑎᒃ ᖃᑉᓗᓈᓂᖔᖅᑐᓂᒃ ᐊᒻᒪᓗ 
ᒪᓕᒐᑎᒍᑦ ᓅᑎᑕᐅᓚᐅᖅᑎᓪᓗᒋᑦ ᐊᒻᒪᓗ 
ᑎᒍᓯᕙᓪᓕᐊᓂᕐᒧᑦ.  ᑕᒪᒃᑯᐊ ᑕᒡᕙ ᓴᓐᖏᓃᑦ 
ᐃᑲᔫᑕᐅᔪᑦ ᐃᓅᖃᑎᒌᑦᑎᐊᕐᓂᕐᒧᑦ ᐃᓄᖕᓄᑦ 
ᐊᒥᓱᓂᒃ ᐅᑭᐅᓂᒃ.  ᖃᐅᔨᓴᕈᑕᐅᓯᒪᔪᑦ ᑕᐃᒫᓗᐃᑦ 
ᑕᑯᑎᑦᑎᓯᒪᔪᑦ ᐃᓅᑉ ᐋᓐᓂᐊᖏᔾᔪᑎᒃᓴᖓ 
ᐊᒃᑐᖅᑕᐅᓂᖃᖅᓯᒪᖕᒪᑦ ᑭᓇᐅᓂᕐᒧᑦ 
ᐊᒻᒪᓗ ᓇᓃᓐᓂᕐᒧᑦ.  ᓂᕆᐅᒋᔭᐅᔪᓐᓇᖅᑐᖅ, 
ᐃᓄᐃᑦ ᖃᐅᔨᒪᔭᑐᖃᖏᑦᑕ ᓴᓐᖏᓂᖏᑦ 
ᐊᑐᖅᑕᐅᓚᐅᖅᐸᑕ ᒪᓕᒐᑎᒍᑦ ᐊᒻᒪᓗ 
ᐋᓐᓂᐊᖅᑐᓕᕆᓂᒃᑯᑦ ᖃᓄᖅᑑᕈᑕᐅᔪᒃᑯᑦ 
ᐃᑲᔫᑎᒃᑯᓪᓗ, ᐋᓐᓂᐊᖅᑐᓕᕆᓂᒃᑯᑦ 
ᓇᓗᓇᐃᔭᐅᑏᑦ ᐃᓄᖕᓄᑦ ᐱᐅᓯᕚᓪᓕᕋᔭᖅᑐᑦ.  
ᑎᑎᕋᖅᓯᒪᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᐊᑐᐃᓐᓇᐅᓕᖅᑎᓪᓗᒋᑦ, ᐋᓐᓂᐊᖅᑐᓕᕆᓂᒃᑯᑦ ᒪᓕᒐᑦ 
ᑐᓐᖓᕕᖃᖅᑐᑦ ᑕᒪᑐᒧᖓ ᖃᐅᔨᒪᓂᕆᔭᐅᔪᒧᑦ 
ᐊᒻᒪᓗ ᐃᓕᖅᑯᓯᑐᖃᑎᒍᑦ ᖃᓄᐃᓕᐅᕈᑏᑦ 
ᒪᓕᑐᐃᓐᓇᓕᕋᔭᖅᑐᑦ.

ᑐᓐᖓᕕᖃᑦᑎᐊᕐᓂᖅ ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ 
ᐅᑉᓗᒥᒧᑦ (ᐃᓄᐃᑦ) ᒪᒃᑯᒃᑐᑦ ᑐᑭᓯᐅᒪᔪᓐᓇᕐᓂᐊᕐᒪᑕ 
ᑭᓯᐊᓂ ᐃᓄᒃᑎᑐᑦ ᖃᐅᔨᒪᑦᑎᐊᕈᑎᒃ. ᐅᖃᐅᓯᖅ 
ᐃᓕᖅᑯᓯᑐᖃᐅᖕᒪᑦ, ᐃᓕᖅᑯᓯᑐᖃᖅ ᐅᖃᐅᓯᒃᑰᖓᖕᒪᑦ 
- ᐃᓛᒃᑰᕈᓐᓇᖏᑦᑐᑦ.(ᓄᓇᕗᑦ ᑐᓐᖓᕕᒃᑯᑦ ᑎᒥᖓ, 
2000b:76) 

ᖃᐅᔨᓴᐃᔪᒍᑦ ᐊᒥᓱᓂᒃ ᐃᓅᖃᑎᒌᖕᓂᒃᑯᑦ 
ᐃᓕᖅᑯᓯᑐᖃᑎᒍᑦ ᐃᖢᐊᖏᓕᐅᕈᑕᐅᔪᓂᒃ 
ᐃᓅᓪᓗᑕ, ᓇᓗᓇᐃᔭᐃᓪᓗᑕ ᖃᓄᖅ ᐅᕙᑦᑎᓐᓄᑦ 
ᐊᒃᑐᖅᓯᓯᒪᖕᒪᖔᑕ ᐊᒻᒪᓗ ᖃᓄᐃᓕᐅᕆᐊᖃᕐᒪᖔᑉᑕ 
ᐋᖅᑭᒋᐊᕐᓂᐊᕐᓗᒋᑦ ᐊᒃᑐᐊᓂᖃᕐᓗᒍ 
ᐅᒃᐱᕆᔭᑦᑎᓐᓄᑦ, ᐃᓕᖅᑯᓯᑐᖃᑉᑎᓐᓄᑦ ᐊᒻᒪᓗ 
ᐃᑉᓕᕆᔭᑦᑎᓐᓄᑦ. ᖃᐅᔨᓴᐃᔪᒍᑦ ᓇᐅᒃᑯᓗᒃᑖᖅ 
ᐃᓅᓯᓕᕆᓂᒃᑯᑦ ᐃᓕᖅᑯᓯᑐᖃᑎᒍᓪᓗ ᐊᕙᑎᑦᑎᒍᑦ; 
ᐃᖅᑲᖅᑐᐃᓂᒃᑯᑦ, ᐃᓕᓐᓂᐊᖅᑐᓕᕆᓂᒃᑯᑦ, 
ᐋᓐᓂᐊᖅᑐᓕᕆᓂᒃᑯᑦ, ᐃᓱᒪᓕᕆᓂᒃᑯᑦ, 
ᑮᓇᐅᔾᔭᒃᓴᕐᓂᒃᑯᑦ, ᓄᑕᖅᑲᑎᒍᑦ, ᒪᒃᑯᒃᑐᒃᑯᑦ, 
ᐃᓐᓇᑐᖃᒃᑯᑦ, ᐃᒡᓗᓕᕆᓂᒃᑯᑦ, ᐅᖃᐅᓯᒃᑯᑦ ᐊᒻᒪᓗ 
ᐃᓕᖅᑯᓯᑐᖃᑎᒍᑦ.  ᖃᓄᖅ ᑲᑎᓐᖓᓗᒃᑖᖅᐸ, ᖃᓄᖅ 
ᑲᑎᓐᖓᓗᒃᑖᕋᔭᖅᐸ? ᖃᓄᖅ ᐋᖅᑭᒋᐊᕈᓐᓇᖅᐸ 
ᑐᓐᖓᑎᖃᑐᐃᓐᓇᖏᓕᕐᓗᑎᒃ ᐃᖕᒥᓂᒡᓕ 
ᐱᓕᕆᓇᓱᖑᓐᓇᓕᕐᓗᑎᒃ? (ᓄᓇᕗᑦ ᑐᓐᖓᕕᒃᑯᑦ 
ᑎᒥᖓ, 1998a: 71-2)



ᖃᐅᔨᒋᐊᕐᕕᐅᔪᓐᓇᖅᑐᑦ

ᐅᑭᐅᖅᑕᖅᑐᒥ ᑲᑎᒪᔩᑦ ᐊᑐᖅᑕᐅᒃᑲᓐᓂᕈᓐᓇᖅᑐᓂᒃ 
ᐱᕙᓪᓕᐊᑎᑦᑎᔩᑦ (2005).  ᖃᐅᔨᓴᕈᑎ ᐅᑭᐅᖅᑕᖅᑐᒥ 
ᓄᑕᖅᑲᓂᒃ ᐊᒻᒪᓗ ᒪᒃᑯᒃᑐᓂᒃ ᐋᓐᓂᐊᖅᑕᐃᓕᒪᔾᔪᑎᓄᑦ 
ᓇᓗᓇᐃᔭᐅᑎᑦ. ᓯᕗᓂᒃᓴᖓ ᓄᑕᖅᑲᑦ ᒪᒃᑯᒃᑐᓪᓗ ᐅᑭᐅᖅᑕᖅᑐᒥ 
ᖃᓄᐃᓕᐅᕈᑕᐅᔪᒪᔪᒃᑯᑦ. ᐅᓂᑉᑳᓕᐅᕐᓂᖅ ᐋᓐᓂᐊᖅᑕᐃᓕᒪᔾᔪᑎᓄᑦ, 
ᐊᒐᓯ.

ᐊᕐᓇᖅᑯᖅ (2002). ᓱᓇᐅᕙ ᐃᓄᐃᑦ ᖃᐅᔨᒪᔭᑐᖃᖏᑦ? 
ᐊᑐᕐᓂᖅ ᐃᓄᐃᑦ ᖃᑕᐅᓐᖑᑎᒌᖃᑦᑕᕐᓂᖏᓐᓂᒃ ᐊᒻᒪᓗ 
ᐃᓚᒌᖃᑦᑕᕐᓂᖏᓐᓂᒃ ᐊᑐᓕᖅᑎᕐᓂᐊᕐᓗᒍ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ. ᓄᓇᑦᓯᐊᖅ ᑐᒐᒃᓴᓕᕆᔨᒃᑯᑦ, ᐊᒐᓯ, 
ᐊᑐᖅᑕᐅᓚᐅᖅᑐᖅ ᒫᑦᓯ 1, 2010−ᒥ ᐅᕙᓂ http://www.
nunatisaqonline.ca/archives/nunavut000831/ nvt20825 

